
бюросының Алматы облысы 
бойынша департамент басшысы:  

«ӨҢІРДЕГІ  
ӨҢДЕУ 

ӨНЕРКӘСІБІНІҢ 
ҮЛЕСІ АРТЫП 

КЕЛЕДІ»

СҰХБАТ

АЙНА

БҮГІНГІНІҢ БАС ТАҚЫРЫБЫ

БҰЛ  СОҒЫС  ТА 
ҚАЗАҚТЫҢ  БІР  ТАРИХЫ

2-бет 3-бет 4-бет

Саяси тұрғыдан келгенде, қазір бүкіл әлем елдерінде, міне, жұртымыз атсалысып, атап өткелі отырған 
Екінші дүниежүзілік соғысқа қатысты көзқарас құбылып, өзгеріп, қилы-қилы пікір айтылуда. Көптеген елде 
бұл соғысты «орыс-герман соғысы», ал оған қатысқан одақ елдерін еріксіз соғысқа қатысып, Ресей, Украина, 
Беларусь тәрізді славян тектес елдердің жерін қорғаушылар ретінде ғана таниды.

(Жалғасы 5-бетте)

Ер есімі – ел есінде

(Жалғасы 6-бетте)

Ата Заң – 
тұрақтылық тірегі

Шығынды өндіріп алу институты 
– құқықтық механизмнің бірі

– Бағлан Абайбекұлы, еліміз-
дегі кез келген  өңірдің әлеумет-
тік-экономикалық жағдайы ең ал-
дымен ондағы тұрғындардың саны 
мен көші-қонынан байқалады. ҚР  
Стратегиялық жоспарлау және ре-
формалар агенттігі Ұлттық статис-
тика бюросының Алматы облысы 
бо йынша департамент басшысы 
ретінде өңірдегі ахуалды қалай 
бағалайсыз?

– Дұрыс айтасыз, кез келген аймақтағы 
әлеуметтік экономикалық жағдай халық 
санына тікелей байланысты. Қазір мы-
салы, Алматы облысы халқының саны 
1568,8 мыңға жетті. Оның ішінде қала-
лықтар – 304,1 мың адам (19,4%), ауыл 
тұрғындары – 1264,7 мың (80,6%). Де-
мек, бұл көрсеткіш тек санға ғана емес, 
сапаға, өмір сүру салтына да әсер етіп 
отыр. Өңірде өмір сүру сапасы көтеріл-
ген, әлеуметтік ахуал экономиканы әр-
тараптандырып дамытып, салаландырып 
жатыр. 

Халықтың табиғи өсімі үстіміздегі 
2025 жылдың екі айында 2869 адам-
ды құрады. Былтырғы сәйкес кезеңде 
бұл – 4019 болған. Көші-қонға келетін 
болсақ биыл онда да оң айырма қалып-
тасты. Нақты айтқанда ол 3264 адамды 
құрады. Енді көші-қонның құрылымына 
көз жүгіртер  болсақ оң айырма  сырт-
қы көші-қонда – 1065 адамды, ішкі көші 
қонда  – 2199 адамды құрап отыр.  Бұл 
ненің көрсеткіші? Бұл – аймақтағы әле-
ует көтеріліп, елдің нарық заманына 
икемделе бастағанын көрсетеді. Еңбек 
қатынастарындағы жағдай әр өңірге 
инвестициялану процесімен тұрақта-
на бастады, жұмыс орындарының саны 
артып, экономикалық әртүрлі жобалар 
қолға алынуда. Бұның бәрі ішкі еңбек қа-
тынастарын реттеп, ішкі экономиканың 
тұрақты, әрі ақырындап оң бетбұрыс-
тарға қадам басқанының дәлелі. 

–  Еңбек нарығында қандай өз-
герістер бар?

– Еңбек нарығындағы жағдайға ке-
летін болсақ, соңғы кездері 15 және 
одан жоғары жастағы жұмысқа қабілетті 
адамдар саны 751,3 мыңды құраған.

АҒАЙЫНДЫ АЛТЫ АРЫС
...Қызыл қырғыннан аман қалған азғантай «Айтбай әулеті» қы-

рық бірінші жылы етік киіп түгел сапқа тұрады. Қатарында Нұржау 
мен Құжаты, Төлеу, Қабдөш, Нұржігіт және он алтыға толар-толмас 
жасында «он сегіздемін» деп алдап, ағаларымен бірге соғысқа ат-
танып кете барған – Мырзағали Мәжитов. Мұның Мәжитов болып 
жазылуы да қызық. Алдындағы бес ағасы Мауытов, Мауытов,.. дей 
берген соң, кезек тура осыған келгенде военкомның: «Бұл не қылған 
таусылмайтын Мауытов?!», деген қатқылдау таңданысына шын жасын 
жасырып, ағаларымен бірге аттануға асыққан Мырзағали: – Мәжи-
тов, – деп айтып, солай жазылып кете барған. Мәжитов демекші, осы 
Айтбай аталығынан тарайтын үлкен әкеміз Мәжит (Әбдімәжит) Ығыл-
манұлының (өзінің аталас інісі) атын сөйтіп өзіне пәмиле қыла салған 
екен. Бұдан қалған ескерткіш – ескілеу ғана жалғыз фотокәртішкі.    
1941 жылы майдан шебінде түсіріліпті. Әжем марқұм, әскери киімдегі 
осы сүгіретті көрген сайын «Ерке қайным-ау, әлі бала еді ғой» деп жа-
нарын бір сығып алатын.

Солай, «Алпыс үйлі Айтбайдан» аман қалған алтау түгел алапат 
соғысқа аттанғанда Нұржау қайнағасының жалғызы Сәдуақасты менің 
әжем Айкенже бауырына басыпты. «Әуелей ұшқан алты қаздың» ар-
тында қалған сол екі жетімектің тілеуіне соңғы алтаудан оқ жыртқан 
өңешін тікелей мыс түтікшемен жалғаған жалғыз менің атам Құжаты 
аман оралады. Оның өзі де бір отамалыда қалқоздың малы мен көмек-
ші шопан жас баланы аман алып қаламын деп ақтүтекпен арпалысып 
жүріп тамағындағы темір түтікшеге мұз қатып, тұншығып өлген деседі...

  
* * *

2015-тің желтоқсан айында Ойыл ауылының тұрғыны Сағынбай 
Қау мешов деген ағамыздың осы естелігі қолыма түсіп азамат аға-
ма алғысымды жолдағанымда, Құжаты атамның есімі Ақшатаудағы 
ескерткіш тақтаға жазылғанын естіп және бір қуандым. 

Иә, «батыр болып тумайды...» демекші, сұрапыл соғыстан мүгедек 
болып оралса да, Отанына соңғы демі қалғанша қызмет еткен Құжаты 
шалдың немересі болғанымды мақтан тұтып өтемін...  

4 наурызы күні мектепте радиодан И.В.Ста-
линнің «қатаң» жатқанын естідік. Сталин 
қайтыс болса не болар екен? – деген оймен 
ауылға келдім. Ертесіне, яғни 1953 жылдың 5 
наурызы күні сабаққа келсем, мектептің қы-
зыл-бұрышында бүкіл мұғалімдер мен оқушы-
лар Сталиннің қайтыс болғаны туралы Мо-
лотовтың азалы хабарын тыңдап тұр екен. 
Мектепте қаралы жиын өтті. Зейнолла Сағиев  
деген жас мұғалім баяндама жасады. Мектеп 
коллективі Отанға адал қызмет жасауға ант 
беріп қаулы алынып, үлкен-кіші барлығы да 
көздеріне жас алысты.

Наурыздың 24 күні көктемгі демалысқа 
шыға салысымен, ауылыма, яғни Төрт-Тоғай-
ға шықтым, жердегі қар әлі сіреу, қалың, 
еритін түрі жоқ. Қолымдағы бар қаруым бір 
таяқ, жол ортасына келгенімде оң жағымдағы 
Қаратау деген жердегі молалар тұсынан 5-6 
қасқыр шығып,  өзеннің бойындағы қамыс 
арасына кіріп көрінбей кетті. 

Алдымнан шығып қалады-ау деген қорқы-
ныш денемді билегенімен, түс ауа аман-сау 
үйге де жеттім.

(Жалғасы 8-бетте)

«ОТАМАЛЫ»
1953 жыл.
Ойылдың атақты Қызыл-Школында (ШКМ)-

да 7 сыныпта оқып жүрген кезім. Мектебі-

міз Тал-Тоғайдан 7 шақырым жерде. Бір 
топ бала қысы-жазы жаяу қатынап оқимыз. 
Сол Тал-Тоғайда Балерке деген сауыншы 
апайдың үйінде жатып оқимын, тұрмысы-
мыз өте нашар, киім-тамақ жоқтың қасы. Өз 

үйім Тал-Тоғайдың солтүстігінде 8-9 шақы-
рым жердегі Төрт-Тоғай деген малшы ауыл-
да. Әкем қойшы. Үйде менен бөлек 3 інім 
бар. Олар Кішкене-Тоғайдағы бастауыш сы-
ныптарда оқиды. Әлі есімде, сол жылдың  

БАЙҚАУ

ДЕРБЕС КАССАЦИЯЛЫҚ СОТТАР 
ЖҰМЫСЫН БАСТАЙДЫ

РЕФОРМА

АШЫҚ ЕСІК КҮНІ

СТУДЕНТТЕР ТӨРЕЛІК АЛАҢЫНЫҢ 
ТЫНЫС-ТІРШІЛІГІМЕН ТАНЫСТЫ

ЖУРНАЛИСТЕР ҚҰЛАҒЫНА 
«АЛТЫН СЫРҒА»!

Қазақстан Республикасы Судьялар одағының Қызылорда 
облысы бо йынша филиалы мен Қызылорда облыстық соты 
журналистер арасында жыл сайын өткізілетін «Сот репортері» 
байқауының басталғанын хабарлайды.

Ақмола облысының қылмыстық істер 
жөніндегі мамандандырылған ауданаралық 
сотында «Ашық есік күні» өтті. 

Шара барысында көпсалалы колледждің 1 курс сту-
денттері сотқа келді.

Сот төрағасы Ибрагим Алькенов студенттерге сот-
тың құрылу тарихы, қылмыстық істерді алқабилердің 
қатысуымен қарау ерекшелігі, сот жүйесін дамыту, сот 
процесін дыбыс-бейне жазу туралы баяндады. Сту-

денттердің практикалық сабақтардан өту және ашық 
сот процесіне қатысу тәртібі туралы сұрақтарына жау-
ап беріп, сот залдарына экскурсия жасады.

Іс-шараның қорытындысы бойынша сот төрағасы 
студенттер арасында тәрбиелік мәні бар кездесулер 
үнемі өткізіліп тұратынын атап өтіп, жастардың оқуы-
на сәттілік тіледі.

Ақмола облысы қылмыстық істер
жөніндегі мамандандырылған 

ауданаралық соты

Жаңа реформалар саланы жаңғыртып, қоғамға оң өзгеріс 
жасау үшін қолға алынады. 2024 жылғы 5 шілдеден Астана қа-
ласында жұмысын бастағалы отырған үш дербес кассациялық 
сот та көпшілік талабымен қолға алынған тың реформаның 
жемісі.

Қарапайым халықтың пікір- 
ұсынысын естіп, отандық кәсіпкер-
лермен кездесу барысында кас-
сациялық сатыдағы кемшіліктерге 
көзі жеткен Мемлекет басшысы 
Қасым-Жомарт Тоқаев Жоғарғы 
Сотқа мәселені жан-жақты зерде-
леп, азаматтарға қолайлы жол ұсы-
нуды тапсырған еді. Осыған орай 
Жоғарғы Сот тарапынан ауқымды 
жұмыстар қолға алынды. Көпте-
ген көшбасшы елдердің кассация-
лық сотқа қатысты тәжірибелері 
сарапталып, үздік нәтиже берген, 
көпшіліктің көңілінен шыққан жо-
балар талқыға салынды. Кассация-
лық соттың бүгінгі нұсқасы – үл-
кен ізденістің, терең зерттеу мен 
салиқалы сараптаудың нәтижесі 
десек қателеспейміз.

Жаңа өзгеріске орай «Қазақстан 
Республикасының сот жүйесі мен 
судьяларының мәртебесі туралы» 
Конституциялық заңы 2-1-тарау-
мен толықтырылды. Бұл тарау 
кассациялық соттар жөнінде нор-
маларды жинақтаған. Аталған 
тараудың 16-2-бабына сәйкес, 
Кассациялық соттарды Жоғарғы 
Сот төрағасының Жоғары Сот 
кеңесімен келісілген ұсынуы бой-
ынша ел Президенті құрап, қайта 
ұйымдастырады, атауын өзгертеді 
және таратады. Кассациялық сот-
тар судьяларының жалпы санын 
Жоғарғы Сот төрағасының Жоға-
ры Сот Кеңесімен келісілген ұсы-
нуы бойынша Қазақстан Респуб-

ликасының Президенті бекітеді. 
Жаңа соттардың құрамына ша-
мамен 100-ге жуық судья жұмыс 
істемек. Әрі сот әділдігінің соңғы 
шыңы болғандықтан, кассациялық 
соттарға іріктелетін судьяларға да 
талап айтарлықтай жоғары. Ай-
талық кассациялық сот судьясы 
ретінде таңдалатын үміткердің 
заң саласындағы жұмыс өтілі 18 
жылдан кем болмауы керек. Яғни, 
үміткердің заң мен тәртіпті жақсы 
меңгеріп, құқық қорғау саласының 
тетіктерін жетік меңгеруі шарт. Со-
нымен қатар, үміткерлердің судья 
лауазымындағы жұмыс өтілі 8 жыл-
дан кем болмауы керек. Осы сегіз 
жылдың кемінде үш жылында об-
лыстық сотта судья болып қызмет 
етуі міндет. Ал төрағаларға қойы-
лар талап бұдан да жоғары.

Кассациялық тәртіпте, заңды 
күшіне енген сот актілерін қарау, 
алдын ала қарауды өткізбеу, істі 
мәні бойынша ақылға қонымды 6 
айға жуық мерзімде қарау да дер-
бес соттардың қызмет ету қағида-
сында бекітілген.  Сондай-ақ істерді 
кассациялық тәртіпте 3 судьядан 
тұратын алқалы құрам қарамақ. 
Бұл да ақ пен қараны дәл анықтап, 
кемшілікке жол бермеудің мақсат-
ты шартының бірі. 

Жоғарыдағы Конституциялық 
заңның 17-бабы 1-бөлігіне сүйен-
ген Жоғарғы Сот жергілікті және 
басқа да соттардың қарауына 
жатқызылған азаматтық, қылмыс-

тық және өзге де істер бойынша 
жоғары сот органы болып табыла-
ды. Оларға қатысты кассациялық 
саты функцияларын жүзеге асы-
рады және нормативтік қаулылар 

қабылдау арқылы сот практикасы 
мәселелерi бойынша түсiндірулер 
беріп отырады. Осы жаңашыл-
дықтың өзі еліміздегі Жоғарғы 
Соттың кассациялық саты ретін-
дегі өз функция ларын тоқтататы-
нын көрсетеді. Жаңа реформалар 
қолданысқа енген кезден бастап 
Жоғарғы Сот тек республика сотта-
рында қаралған істер бойынша сот 
тәжірибесіне шолу жасап, бірыңғай 
тәжірибе қалыптастырып, тиісті 
түсіндірмелер беру бойынша жұ-
мыс жүргізеді. Міне, қоғамға осын-
дай жаңашылдық әкелген касса-
циялық соттар ертеңінен көп үміт 
күттіреді.

АБАЙ ОБЛЫСЫ 

Берік ИМАНМАДИЕВ,
Мақаншы аудандық сотының 

төрағасы

1995 жылы 30 тамызда бүкіл-
халықтық республикалық рефе-
рендуммен еліміздің тәуелсіздігін 
айқындайтын басты құжат Консти-
туция қабылданып, қолданысқа 
енгізілді. Елдің елдігін, халықтың 
теңдігін айқындайтын Ата Заңы-
мызға биыл 30 жыл толады. Осы 
жылдары тәуелсіздігіміздің тірегіне 
айналған Ата Заң – мемлекет пен 
қоғамда орын алып отырған барлық 
саяси-экономикалық, әлеуметтік 
реформалардың ілгері басуына, да-

АТА ЗАҢ – 
ТҰРАҚТЫЛЫҚ ТІРЕГІ

Кез келген мемлекеттің ұстанған жолын, ұлтының құн-
дылығын айқындайтын басты құжаты – Конституциясы. 
Конституцияда мемлекеттік биліктің барлық құрылымынан 
бастап, елдің әрбір азаматының, ондағы ұлттар мен ұлыстар-
дың, әлеуметтік топтардың мақсаты, міндеті, құқығы көр-
сетіледі. Сондай-ақ, мемлекет өміріндегі бетке алған үдерістер 
де осы Конституция арқылы реттеледі.

мудың қайнар бастауына айналды.
Әрбір азаматы өзін тең сезінетін, 

татулығы жарасқан қазақ елінің, 
Қазақстан халқының қарымды істері 
бүгінде әлем жұртшылығы үшін үл-
гі-өнеге. Барлық қазақстандықтың 
мүддесін көздің қарашығындай 
сақтауға бағытталған Ата Заңымыз 
еліміздің сот жүйесінің тәуелсізді-
гін қамтамасыз етіп, судьялардың 
мәртебесін көтеруге үлкен серпін 
туғызды. Атап айтар болсақ, сот ка-
дрларын іріктеу Жоғары Сот Кеңесі-
не берілді. 

Сот төрелігін тәуелсіз де бейта-
рап және әділетті жүзеге асыруды 
қамтамасыз ету мақсатында қыл-
мыстық сот ісін жүргізуге алқаби-
лер институты енгізілді, тұтқын-
дау ға санкцияны соттың беруі 
бекі  тілді. Экономикалық, әкімшілік 
құ қық бұзушылық, әкімшілік, әске-
ри, кә мелеттік жасқа толмағандар, 
аса ауыр қылмыстық істер жөнін-
дегі ма мандандырылған соттар 
құрылып, жұмыс жасау нәтиже-
сінде халықтың сотқа деген сенімі 
нығайды.

Тәуелсіздік жылдарында еліміз 
саяси тұрақтылықты нығайтудың 
қиын жолынан өтті. Ендігі кезек-
те демократиялық құндылықтарды 
дамытып, жаңа Қазақстанды құруға 
қадам бастық. Біздің ендігі пары-
зымыз ата-бабаларымыз арман-
дап кеткен Тәуелсіздік туын берік 
ұстап, осы тәуелсіздіктің нышаны 
іспетті Конституциямызға құнт-
тылықпен қарап, оны өз Отанымыз-
ды, тарихымызды құрметтегендей, 
құрметтеу.

Райхан РАТОВА, 
Жамбыл облысы қылмыстық 

істер жөніндегі 
мамандандырылған 

ауданаралық соты әкімшісінің 
бас маманы

Шымкентте Қазақстан халқының бірлігі күніне арналған ме-
рекелік іс-шара өтті. Қала әкімі Ғабит Сыздықбеков «Бірлігіміз 
жарасқан» атты салтанатты жиында тұрғындарды құттықтап, 
ұлттық бірлікті сақтаудың маңыздылығын атап өтті.

БІР МҮДДЕ

РУХАНИ БІРЛІКТІҢ 
БЕСІГІ

Шымкент қаласында жүзден 
астам ұлт өкілдері құрмет пен дос-
тық атмосферасында өмір сүріп 
жатқанын айтқан әкім: «Тарихи 
дәстүр бірлік пен келісімге ұмтылу 
әрқашан халқымыздың басты құн-
дылықтарының бірі болғанын көр-
сетеді. Бұл мереке әр шаңыраққа 
ынтымақ пен бірлік, жылулық әкел-
сін!», – деді.

Іс-шара аясында мегаполис бас-
шысы этномәдени бірлестіктердің 
қолөнер көрмесімен, жас кәсіп-
керлердің жобаларымен танысты. 
Сондай-ақ, ол қаланың дамуына, 

этносаралық үйлесімділікті нығай-
туға және экономикалық өркен деуге 
елеулі үлес қосқан азаматтарға «Қа-
зақстан халқы Ассамблеясына 30 
жыл» мерейтойлық медальдарын 
табыс етті.

Сондай-ақ қала әкімі Шымкент 
алдағы уақытта да бейбітшілік пен 
келісімнің тірегі, тату көршілік пен 
рухани бірліктің үздік дәстүрлері 
сақталатын құтты мекен болатыны-
на сенім білдірді.

Шымкент қаласы әкімінің 
баспасөз қызметі

Байқау талаптары бойынша 
журналистердің авторлық жұмыс-
тарында қоғамда заңдылықты, 
тәртіпті нығайтудағы сот қызметі, 
оның рөлі, сот процестерінің тәр-
биелік мәні, моральдық-адамгер-
шілік тақырыбындағы соттар мен 
судьялар жайлы очерктер, сот тәу-
елсіздігін қамтамасыз ету, олардың 
мәртебесін нығайту мәселелері ту-
ралы, сот жүйесіне енгізілген қазір-

гі заман технологияларының халық 
үшін пайдасы, судьялардың ауыр 
да мәртебелі еңбегі, судья және сот 
қызметкері күніне қатысты тақы-
рыптар қамтылуы керек. 

Материалдар «Байқауға!» де-
ген белгімен, жарияланған күнін, 
қысқаша аннотациясын, авторы ту-
ралы мәліметтерді көрсетіп, (А.Т.Ә., 
жұмыс орны, кәсібі, тұрғылықты 
жері, телефон нөмері, электрон-

дық пошта адресі) өтініш жазып, 
автор материалы жарияланған 
газет немесе журнал түпнұсқада 
немесе редакциялық баспа куәлан-
дырған көшірмеде, сондай-ақ, 
бейнематериалдар электрондық 
нұсқада (СД-дискіде) жинақталып 
ұсынылуы тиіс.

Байқауға газет, журнал, интер-
нет газеттер мен порталдарға жа-
рияланған мақала, очерк, сұхбат-
тар, көрсетілген бейнесюжеттер 
мен телебағдарламалар 2025 жыл-
дың 2 мамырынан бастап 15 маусы-
мына дейін қабылданады. Конкур-
сқа ұсынылған материалдар осы 
мерзім аралығында жарияланған 
болуы қажет. Конкурстық жұмы-
стар қайтарылмайды.

Байқау жеңімпаздары 2025 
жылдың маусым айының соңында 
Қазақстан Республикасы Судьялар 
одағының Қызылорда облысы фи-
лиалы дайындаған арнайы сый-
лықтармен марапатталады. 

Өтініштер мына мекенжай бо-
йынша қабылданады: 

Қызылорда қаласы, Әйтеке би 
көшесі, 29-үй, 508-кабинет

E-ma i l :  724 -0802@sud .kz , 
pressa_kzloblsud@mail.ru 

Тел: 55-12-16, 55-97-24, 0802 
(ішкі), 8 702 964 42 35

Қазақстан Республикасы 
Судьялар одағының
Қызылорда облысы 
бойынша филиалы

ҚАТЕР
 Азаматтардың күнделікті тұрмыста қара-

пайым өмір қауіпсіздігін сақтамауының соңы 
орны толмас өкінішке ұрындырып жататыны 
ешкімге құпия емес. Сот өндірісінде қаралған 
төмендегі оқиға соның дәлелі. 

Ұлы Жеңіске үлес қосқан батыр-
ларымыздың  ерлігі туралы естелік-
тер ұрпақтан-ұрпаққа қаймағы 
бұзылмай жетіп отырғаны абзал. 
Бүгінгі мақаламызға арқау болған  
Наурыз Әлжанұлының ұл-қыздары 
әкесінің дана сөздері мен естелік 
суреттерін осы күнге дейін сол қал-
пында сақтауда. Наурыз Өтегенов 
1925 жылы 14 наурызда Орал об-
лысы Жаңақала ауданының Новая 
Казанка ауылында дүниеге келген. 
1942 жылы 10 сыныпты бітірген соң, 
өзі өтініш білдіріп, әскерге сұранып-
ты. 

– Атам жайлы естелікті әкемнен 
көп еститінмін. Әкем Әділғазы ата-
мыз жайлы естеліктерді айт қан кез-

де, сол сұрапыл соғыстың арасында 
жүргендей сезінетінсің. Атам Нау-
рыз Әлжанұлы өзінің қатарластары 
сияқты майданға аттануға құштар 
болған. 1942 жылы атам 17 жасын-
да Қызыл Армия қатарына шақы-
рылып, өзі соғысқа жіберу туралы 
өтініш береді.  Майдандағы жағдай 
ол кезде қиын еді, сөйтіп, жас жі-
гіт кіші командирлер мектебіне қа-
былданды. Оны аяқтаған соң жас 
командирлер, соның ішінде Наурыз 
да іріктеліп, КСРО Мемлекеттік қа-
уіпсіздік министрлігінің Алматы об-
лысаралық арнайы мектебіне оқуға 
жіберіледі. Әскери комиссариаттан 
бірден сержанттық мектепке оқуға 
қабылданған. Курсант кезінде өзінің 

генерал-майор атағы беріліп, 1986 
жылы құрметті демалысқа шығады. 
Ұлы Отан соғысына қатысқаны үшін  
«I дәрежелі Отан соғысы» ордені-
мен, сонымен қатар «Батылдығы 
үшін», «Жауынгерлік ерлігі үшін», 
«Польшаны азат еткені үшін», 
«Германия дағы жеңісі үшін» ме-
дальдарымен, сондай-ақ соғыстан 
кейінгі еңбегі үшін «Қызыл Жұл-
дыз», «Құрмет Белгісі» орден-
дерімен және көптеген медальмен 
марапатталған. Наурыз Әлжанұлы 
үшін Ұлы Жеңіс күні өміріндегі ең 
маңызды күн болатын. Ол 80 жасы-
на қараған шағында Ұлы Жеңістің 
60 жылдығына аз ғана уақыт жет-
пей 2005 жылы дүниеден өтті. 

Наурыз Әлжанұлы – «Жаңақала 
ауданының құрметті азаматы», «ІІМ 
еңбегі сіңген қызметкері» атақта-
рының иегері. Оның есімі Атырау 
қаласы көшелерінің біріне беріл-
ген, сонымен қатар Орал қаласын-
да ол тұрған үйдің қабырғасына 
мемориал дық тақта ілініп, БҚО по-
лиция департаментінің музейінде 
жеке заттары қойылған. 

Атап өтер болсақ,  генерал–майор 
формасы, сыйға берілген ескерткіш 
кітабы, қызмет бабындағы бірнеше 
фото суреттері сақталған. Наурыз 
Өтегенов – ғұмырын халықтың бей-
біт өмірі мен тыныштығын сақтауға 
арнаған, талай шәкірт тәрбиелеген 
үлгілі тәлімгер. Әке салған сара жо-
лын ұрпақтары жалғастырған. Атап 
айтсақ үлкен ұлы Құрманғазы мен 
кіші ұлы Әділғазы және немерелері 
Нұрлан мен Ерлан ата жолын қуып 
ішкі істер саласын таңдады. Қазіргі 
таңда немересі Нұрлан ішкі істер 
органдарының ардагері, ал Ерлан 
осы саладағы қызметін жалғасты-
руда. Ұлы Жеңістің қасиетін, батыр 
аталарымыздың ерлігін ешкім де, 
ешқашан да ұмытпақ емес! Олар 
жүрген жол – шежіре. Бейбіт өмірде 
әрбір азаматтың қауіпсіздігін, олар-
дың өмірі мен қоғам тыныштығын 
қорғаған ардагерлеріміз болашақ 
ұрпаққа үлгі, есімдері мәңгі тарихта 
қалады.

Раушан НАРБЕК

Пәтер иесі 2022 
жылғы  қараша 
айында өзінің ай-
туымен иелігіндегі 
Шымкент қаласы, 
Тұран ауданында 
орналасқан көп 
қ аба т ты  үйд і ң 
пәтерінде жалға 
алушы азаматша 
арқылы газ жүйе-
сін қосып беруге 
құқығы барына 
және монтаждау 
саласында білімі 
бар-жоғына көз 
жеткізбей, жалда-
малы жұмысшы-
ларды шақыртып 
га з  қостырмақ 
болған. Осылайша 
аталған пәтердің 
қ ы л т и м а с ы н д а 

жауапкершілігімен, қабілеттілігімен 
көзге түседі.  Алматы мемлекеттік 
қауіпсіздік комитетінің арнайы мек-
тебін аяқтаған соң «Смерш» қар-
сы барлау басқармасының офицері 
деген атақ беріледі және алғашқы 
құпия тапсырмасы – германдық бар-
лаушы, қауіпті агентті әшкерелеу-
ге Қызылорда қаласына жіберіледі. 
Екі апта ішінде сәтті орындалған 
тап сырмадан кейін Наурыз Әлжан-
ұлына кезектен тыс кіші лейтенант 
атағы беріліп, Солтүстік Кавказ 
«Смерш» қарсы барлау басқармасы-
на майдан шебіне жіберіледі. 

Наурыз Әлжанұлы Ішкі істер ха-
лық комиссариаты (НКВД) әскерінің 
101-бригадасы құрамында Солтүстік 
Кавказ, Украина, Прибалтика, Поль-
ша аумақтарында әскери әрекеттер 
мен жау агенттерін жоюға қатыса-
ды. 

Б ізд ің кейіпкерім із  майдан 
алаңында жүргенде көптеген ерлік 
жасаған. Ол 1944 жылы аса маңы-
зды тапсырманы орындауға Гурьев 
облысының Жылыой ауданына 
шақырылады. Аудан аумағында топ-
тасқан герман агенттерінің мақса-
ты аудандағы мемлекеттік маңызы 
бар «Гурьев-Орск» мұнай құбырла-
рын, кейбір өндіріс орындары мен 
теміржол нысандарын істен шығару 
екені белгілі болады. Наурыз Өтеге-
нов пен басқа да қызметкерлердің 
ұйымдасқан іс-әрекетінің алдын алу 
арқасында агенттер тобының көзі 
жойылып, сол аймақтағы нысандар 
аман сақталып қалды. 

Соғыс аяқталған соң Наурыз 
Әлжанұлы Қызылорда, Гурьев, 
Орал облыс тарының мемлекеттік 
қауіпсіздік органдарында қызмет 
етеді. Батыс Қазақстан облысында 
1950 жылдардағы Жаңақала, Фур-
манов аудандарында түрмеден бо-

Б и ы л  Е к і н -
ш і  д ү н и е ж ү з і л і к 
соғыс аталған ала-
пат зұлымдықтың 
аяқталғанына, Ұлы 
Ж е ң і с  м е р е к е с і -
не 80 жыл толғалы 
отыр. Адамзат бала-
сына қанды қырғын 
мен қасірет әкелген 
бұл зұлматтың қай-
ғысы әлі ел есінде. 
Халықта «Ерлік – 
елге мұра, ұрпаққа 
– ұран» деген дана-
лық сөз бар. Өмір 
мен өлімнің арпалы-
сынан аман келіп, 
барлық күш-жігерін 
құқықтық тәртіпті 
қамтамасыз етуге ар-
наған Наурыз Өтеге-
нов көзі тірі болғанда 
биыл 100 жасқа то-
лар еді. 

сатылғандардан құралған қарулы 
қылмыскерлер тобы, неміс қаруымен 
қаруланған қашқындарды ұстау, 
1950 жылы Чапаев елді мекенінде-
гі қару-жарақ ұрлаған қауіпті қыл-
мыскерлер тобын ұстауда атқарған 
еңбегі ерекше еді. Наурыз Өтегенов 
1954 жылы ІІМ-ге қызметіне ауы-
сып, кейін Ба тыс Қазақстан облысы 
ІІБ-ның із дес тіру қызметі бастығы 
лауазымына тағайындалады. Негізгі 
қызметімен қоса «Динамо» облы-
стық дене шынықтыру – спорттық 
қоғамын 10 жылдан астам уақыт 
басқарып, сол уақыт аралығында 
айтарлықтай үлес қосты. 

Он жыл бойы «Динамо» ФСО об-
лыстық филиалын басқарған Нау-
рыз Әлжанұлы Оралдағы «Динамо-
шылар» қозғалысының дамуына зор 
үлес қосты, «Динамо» спортшыла-
ры үшін спорттық база жасауға қол 
жеткізді. Оның бастамасымен бой 
көтерген үлкен спорт залы мен тре-
нажерларға арналған бөлме облы-
стық ішкі істер органдарының дене 
шынықтыру ұжымдарының жыл 
бойына шеберліктерін шыңдауына 
мүмкіндік беруде. 

Наурыз Әлжанұлының ұйымда-
стыруымен ай сайын әскери қолдан-
балы спорт түрлерінен біріншіліктер 
мен спорттық жарыстар өткізіліп 
тұрды. Сонымен қатар, Жайықтың 
көркем жағалауында байдаркамен 
сырғанау үшін республикадағы 
тұңғыш заманауи спорт кешені бой 
көтерді. Осындай базаның арқасын-
да жетпісінші жылдардың ортасын-
да Гурьевте байдарка мен каноэде 
есуден, бокстан және басқа да спорт 
түрлерінен Қазақстан мен КСРО-ның 
алғашқы чемпиондары пайда бол-
ды. Сол жылдары Гурьев облыстық 
«Динамо» ұйымы Кеңес Одағының 
ең үздік динамолық ұйым дарының 
қатарына бірнеше рет кірді.

Наурыз Өтегенов КСРО Ішкі 
істер министрлігінің Мәскеуде-
гі Жоғарғы мектебін тәмамдаған. 
1964–1969 жылдары Ақтөбе облы-
сында, 1973–1986 жылдары Гурьев 
облысының ІІБ бастығы болып қыз-
мет етеді. 1980 жылы оған милиция 

САҚТАНСАҢ САҚТАЙДЫ
Дүниежүзілік денсаулық сақтау 

ұйы мының бастамасымен 2006 жылдан 
бері Еуропалық иммундау апталығы 
жыл сайын өткізіледі. 

Биыл 2025 жылғы 27 сәуір мен 3 мамыр 
аралығында өтетін Еуропалық иммундау 
апталығы (ЕИА) аясында негізгі назар «Бар-
лығы үшін иммундау – адамның қолынан 
келеді» деген ұранмен өткізілуде.

Бұл апталықтың басты мақсаты – ха-
лықтың екпеге деген көзқарасын, вакци-
налардың тиімділігі, қауіпсіздігі туралы 
хабардар ету, иммундауға оң пікірін қа-
лыптастыру, тиісті контингентті екпелер-
мен қамту және халықтың жұқпаға қарсы 
иммундық статусын қалыптастыру болып 
табылады. Инфекция лық ауруларға қарсы 
профилактикалық егу көрсеткіш жылдан 
жылға төмендеуде, өзекті мәселелердің бірі 
жас ата-аналардың жаңа туған балаларына 
екпе салудан бас тартуына, мұның өзі ата- 
аналардың екпеге деген көзқарасы, екпе 
бойынша мағлұматтың болмауына байла-
нысты. Бүгінгі күнге дейін вакцинадан кей-
інгі асқынулар тіркелген жоқ. Жүргізілген 
профилактикалық егулердің арқасында ау-
данымызда дифтерия, полиомиелит, сірес пе 
сияқты инфекциялық аурулар тіркелмеген. 
Профилактикалық екпелер арнайы дайын-

дықтан өткен медбикелермен егу кабинет-
терінде жүргізіледі. Бүгінгі таңда иммундау  
тегін. Сонымен қатар, санитариялық-эпи-
демиологиялық бақылау қызметі мен емдеу 
мекемелерінің дәрігерлерімен бірге екпе-
лердің сапасы мен қауіпсіздігі, қажеттілігі 
мен маңызы бойынша тұрғындар арасында 
тұрақты түрде санитариялық ағарту жұ-
мыстары жүргізіледі. Шара өз нәтижесін 
беруде. Биылдың өзінде түсіндірме жұмыс-
тарының арқасында ауданымыздың 1923 
тұрғыны екпе сал дыртқан. 

Ұлттық егу күнтізбесіне сәйкес 15 жұқпа 
көзіне қарсы  екпе жүргізіледі, соның ішінде 
балаларымызға ең қауіпті жұқпалардың 
бірі ол көкжөтел, сіреспе, қызылша, ту-
беркулез. Бүгінгі күні  жатыр мойны обы-
рын тудыратын адам папиломасы вирусына 
қарсы екпе күн тізбесіне қосылды. Соңғы 
жылда аймақта профилактикалық вакци-
наға арыз-шағым болған жоқ. Бала туған-
нан иммунитетін көтеруге вакцина салады. 
Бала вакцинаны көтере алмай қалды деген 
жайлар тіркелген жоқ, тұрғындар арасында 
вакциналардың тиімділігі мен қауіпсіздігі 
аясында түсіндіру жұмыстары, иммунда-
уға оң көзқарас қалыптастыру бағытында, 
Ұлттық егу күнтізбесіне сәйкес алдын ала 
екпелермен қамту деңгейін жоғарылату жұ-
мыстары барлық медициналық мекемелер-

де ұйым дастырылады және мекемелерде 
арнайы мамандардың қатысуымен оқыту 
шаралары өткізіледі. Осы аптада барлық 
медицина мекемелерінде екпеге байланыс-
ты челлендж, акция ұйымдастырылып өт-
кізілді, медицина мамандары өздері бастап 
тиісті жоспарлы екпелерін алып, халықты 
екпе алуға шақырды. 

Ұлттық егу күнтізбесіне сәйкес екпе 
алынбай қалса, өз тұрғылықты мекен жайы-
ңыздағы медициналық мекемеден тегін, 
толықтай екпе ала аласыз.  Екпе арқылы 
өзіңізді жұқпадан қорғап қана қоймай, 
жұқпадан кейінгі болатын ауыр асқыну-
лардан да сақтанасыз! Қазірден бастап ба-
лаңыздың болашағын ойлаңыз!

М.ЖАНСЕИТОВА, 
Алматы қаласы Әуезов ауданы 

СЭББ басшысының 
 орынбасары

Норвегия, Марокко мен 
Ұлыбританияға қазақстан-
дық бидай экспорттала 
бастады. Бұл бағыттағы 
шығындарды өтеу үшін 
мемлекет 5 миллиард теңге 
көлемінде субсидия бөлді. 
Мәжіліс депутаты, Аграрлық 

мәселелер комитетінің мүше-
сі Айдарбек Ходжаназаровтың 
мәлімдеуінше астық экспортына 
Үкімет 40 миллиард теңге бөл-
ген.

«Соңғы екі жылда логистика 
шығындары 30-40 пайызға өсті. 
Егер бұл шығындар өтелмесе, 
отандық өндірушілердің сырт-

қы нарыққа өнім шығарулары 
қиындай түседі, бәсекелестік-
ке де қауқарсыз болары анық. 
Бірақ Үкімет дер кезінде қолдау 
білдіріп, отандық өнім Еуропа 
одан соң Африка елдеріне тасы-
малданып отыр», – деді А.Ход-
жаназаров.

Қазіргі кезде отандық жұмсақ 
бидайдың алғашқы легі Норве-
гия мен Мароккоға жөнелтілді. 
Ұлыбритания мен Шотландия ға 
жеткізу бойынша келісімшарт-
тар енді жасалды. Сонымен қа-
тар Біріккен Араб Әмірліктері, 
Нигерия, Сенегал, Кот-д’Ивуар 
және Судан елдеріне де экспорт 

көлемін ұлғайту бойынша келіс-
сөз жүргізіліп жатыр.

«Отандық жұмсақ бидай 
аталған елдерге 15 жылдан 
астам уақыт бойы экспорттал-
маған. Біз жаңа экспорттық 
бағыттарды игеріп жатырмыз. 
Бұл тек логистикадағы серпіліс 
емес, сонымен қатар сыртқы 
экономикалық стратегиядағы 
маңызды жетістік», – деді де-
путат.

Жалпы Үкімет бөлген суб-
сидия теміржолмен де, теңіз 
арқылы да тасымалдау түрлерін 
қамтиды. Қазіргі таңда 200 мың 
тоннадан астам өнім – соның 

ішінде бидай, арпа және басқа 
да дәнді дақылдар сыртқы на-
рыққа шығарылды. Тасымалдау 
шығындарын өтеуге берілген 
өтінімдердің жалпы сомасы 9 
миллиард теңгеден асқан. Не-
гізі, субсидияға бөлінген қара-
жат көктемгі егіс жұмыстарын 
уақытылы жүргізуге, биылғы 
өнімді өңдеп, сақтайтын орын-
дарды босатуға және тұтастай 
алғанда, отандық астықтың ха-
лықаралық нарықтағы бәсекеге 
қабілеттілігін арттыруға мүмкін-
дік береді.

 Аружан МАУЛЕНБАЙ,  
«Заң газеті»

Т. НҮСІПОВ,
Шымкент қаласы 

Тұран ауданы 
прокурорының 

орынбасары әділет 
кеңесшісі

САЛАУАТТЫ ҚОҒАМ

ЕКПЕ АРҚЫЛЫ ӨЗІҢІЗДІ, 
ЖАҚЫНЫҢЫЗДЫ ҚОРҒАҢЫЗ! 

ЭКОНОМИКА ОТАНДЫҚ АСТЫҚ СЫРТҚЫ 
НАРЫҚТАРҒА ЖОЛ АШТЫ

газ дануды бақылау сигнализаторы мен қосымша 
ауа алмасу жүйесі орнатылмағанына қарамастан 
«Лидер ВПГ-10» маркалы газ жабдығын газ тарату 
ұйымының келісімінсіз ауыстырған.

Осыдан кейін, пәтер иесі аталған газ жабдығы-
ның иесі ретінде оның тиісті техникалық жай-күй-
ін және қауіпсіздігін қамтамасыз етуге міндетті 
бола тұра, техникалық қызмет көрсетуге арналған 
шартқа отырмастан, 2024 жылы аталған пәтерін 
азаматтарға бір жыл мерзімге жалға берген. 

Көп ұзамай қауiпсiздiк талаптарына сай кел-
мейтiн газ жабдығының салдарынан аталған пә-
тердің тұрғыны пәтердің жатын бөлмесінде көмір-
тегі тотығымен уланып, нәтижесінде абайсыз да 
көз жұмған.

Аталған фактімен қыл мыстық іс қозғалып, 
Шымкент қаласының қылмыстық істер жөніндегі 
ауданаралық сотының үкімімен пәтер иесі ҚК-нің 
306-бабының 3-бөлігінде көрсетілген қылмыстық 
құқық бұзушылықты жасағаны үшін кінәлі деп 
танылып, 4 жыл мерзімге бас бостандығынан 
айыру жазасы тағайындалып, ҚК-нің 63-бабының 
1-бөлігіне сәйкес тағайындалған жаза шартты деп 
саналып, пробациялық бақылау белгіленген.

Бұл орны толмас өкініштің алдын алу мақса-
тында әр пәтер иесі өрт, газ, тоқ техникалық қа-
уіпсіздігін сақтауы тиіс.

Азаматтық процестік кодекске 
(АПК) сәйкес, тараптар сот про-
цесіне байланысты келтірілген 
шығындарды өтеуді талап етуге 
құқылы. АПК-нің 102-бабы бойын-
ша, сот шығыстары іс бойынша іс 
жүргізуге байланысты мемлекет-
тік баж бен шығындардан тұрады. 
Ал АПК-нің 108-бабына сәйкес іс 
бойынша іс жүргізуге байланысты 
шығындарға:

1) куәларға, сарапшыларға және 
мамандарға төленуге тиісті сома-
лар;

2) тиісті орында қарап-тексеру-
ді жүргізуге байланысты шығыс-
тар;

3) заттай дәлелдемелерді сақ-
тауға байланысты шығыстар;

4) жауапкерді және баланы ізде-
стіру бойынша шығыстар;

5) іс бойынша жарияланым мен 
хабарландыруларға байланысты 
шығыстар;

6) тараптарға және іске қатыса-

тын басқа да тұлғаларға хабарлау 
және оларды сотқа шақыру бойын-
ша шығыстар;

7) тараптар мен үшінші тұлғалар-
дың жол жүру және тұрғын үй-жай-
ларды жалдау бойынша, олардың 
сотқа келуіне байланысты жұмсаған 
шығыстары;

8) өкілдің көмегіне ақы төлеу 
бойынша шығыстар;

9) сот өтелуге жатады деп та-
ныған, оның ішінде тараптардың 
кейіннен сотқа жүгінген кезде дау-
ды міндетті түрде сотқа дейін рет-
теу рәсімдерінде жұмсаған басқа да 
шығыстары жатады.

Тарап шығынды өндіріп алу үшін 
келесі талаптар орындалуы тиіс:

- шығындардың негізділігі мен 
мөлшері дәлелденуі керек. Мыса-
лы, шот-фактуралар, келісімшарт-
тар, төлем түбіртектері ұсынылуы 
тиіс;

- іс бойынша шешім шыға-
рылғанға дейін талап етілуі керек. 

Елімізде жаңа кассациялық соттар 2025 жыл-
дың шілдесінен өз жұмысын бастамақ. Мемлекет 
басшысының тапсырмасы бойынша кассациялық 
соттардың кадрлық құрамы неғұрлым тәжіри-
белі судьялар қатарынан құрылуы тиіс. Судьялар 
корпусының жауап кершілігіне де ерекше көңіл 
бөлініп отыр. Яғни, бұл сот даулы іске төрелік 
ететін судьялардың әр шешімін сүзгіден өткізетін 
арнайы орган болмақ.
Кассациялық соттар қылмыстық, азаматтық және 

әкімшілік істерді толық қарайды. Сондай-ақ, бірыңғай 
кассациялық тәртіп бойынша заңды күшіне енген сот 
актілерін қайта қарап, 6 ай мерзім ішінде істерді мәні 
бойынша үш судья құрамында қарауды қамтитын бо-
лады.

Кассациялық сот институтының дамуы, біріншіден, 
сот тәжірибесінің бірізділігін қамтамасыз етуге, екінші-
ден құқықтық дауларды шешуде әділдік пен бейтарап-
тықты нығайтуға, сондай-ақ құқық қорғау органдары 
мен азаматтардың құқықтарын тиімді қорғауға бағыт-
талған.

Кассациялық сот төменгі органдар шығарған сот 
шешімдерін қадағалайтын және түзететін сот жүйесінің 
бір түрі. Істерді кассациялық сатыдағы сотта қарау 
белгілі бір негіздер бойынша ғана мүмкін болады. Не-
гізгі міндеті – сот актілерін қабылдау кезінде заңдардың 
дұрыс қолданылуы мен түсіндірулерінің сақталуын 
қамтамасыз ету болып табылады. Заң тәжірибесінде 
маңызды рөл атқарады және құқықтық жүйенің дамуы-
на үлес қосады, сонымен қатар жалпы юрисдикциядағы 
соттар жүйесінде соңғы шешуші инстанция ретінде әре-
кет етеді.

БІЛГЕН ЖӨН

ШЫҒЫНДЫ ӨНДІРІП АЛУ ИНСТИТУТЫ – 
ҚҰҚЫҚТЫҚ МЕХАНИЗМНІҢ БІРІ 

Шығындарды өндіріп алу – азаматтық, әкімшілік және қыл-
мыстық процестерде жиі кездесетін құқықтық механизмнің 
бірі. Мұндай істер тараптардың мүліктік мүдделерін қорғауға, 
әділеттілікті қамтамасыз етуге бағытталған. Бұл істерді қарау 
барысында соттар нақты құқықтық нормаларға, дәлелдемелерге 
және сот практикасына сүйенеді.

РЕФОРМА

Алайда сот кейде тараптардың про-
цестік мінез-құлқына қарап, шығын-
ды теңдей немесе ішінара бөліп 
бере алады.  

Қазақстандық сот практикасы-
на сәйкес, адвокат қызметінің ақы-
сын өндіріп алу туралы талаптар 
жиі түседі. Бірақ соттар тек нақты 
құжаттармен расталған және орын-
ды соманы ғана қанағаттандыра-
ды. Шығынды өндіріп алу инсти-
туты – азаматтардың және заңды 
тұлғалардың құқығы мен мүліктік 
мүддесін қорғауда маңызды құрал. 
Мұндай істерді қарау кезінде тарап-
тар дәлелдемелер жинауға ерекше 
мән беруі тиіс. Соттар бұл істерде 
теңгерімді шешім қабылдауға ұмты-
лады.

Д.ӘКЕТАЕВ,
Алматы қаласы 

мамандандырылған 
ауданаралық экономикалық 

сотының судьясы

КАССАЦИЯ ҚАТЕЛІКТЕРГЕ 
ЖОЛ БЕРМЕЙДІ

Төменгі сатыдағы соттың актісі заңсыз немесе не-
гізсіз деп танылса, кассациялық сатыдағы сот оның 
күшін жойып, істі жаңадан сот талқылауына жіберуі 
немесе түпкілікті шешім қабылдауы мүмкін. Бұл өзгеріс 
сот жүйесінің дамуы мен азаматтардың құқықтары мен 
бостандықтарын сот арқылы қорғауына барынша ықпал 
ететіні сөзсіз.

Кассациялық соттың міндеті – сот шешімдерінің 
заңдылығын тексеру. Олар апелляциялық соттардың 
шешімдерін құқықтық тұрғыдан бағалап, заң талапта-
рына сай болуын қадағалайды. Бұл жаңа инстанция сот 
қателіктерін түзетіп, заңнаманың біркелкі қолданылуын 
қамтамасыз етуге бағытталған.

Қазақстанда мұндай соттарды құрудың басты мақ-
саты: әділдікті қамтамасыз ету: кассациялық соттар 
сот шешімдерін қосымша тексеру арқылы заңдылық 
пен әділдікті орнатады. Бұл инстанция сот қателіктерін 
анықтап, дұрыс емес шешімдерді түзетуге мүмкіндік 
береді.

Бұрын кассациялық шағымдар тікелей Жоғарғы 
Сотқа берілсе, енді жаңа кассациялық соттар бұл 
міндетті өзіне алып, Жоғарғы Сот тек ең күрделі 
істерді қарастырады.

Кассациялық соттар сот шешімдерінің сапасын жақ-
сартуға және заңдардың дұрыс әрі біркелкі қолда-
нылуын қамтамасыз етуге ықпал етеді.

Ең бастысы, бұл кассациялық орган толық тәуелсіз 
болады. 

И.ИСМАИЛОВА,
 Қобда аудандық сотының судьясы      

АҚТӨБЕ ОБЛЫСЫ    

Сот процесі аяқталған соң шығын-
дарды өндіру туралы талап-арыз 
қабылданбауы мүмкін.

- соттар «қажетті және ақылға 
қонымды» деген өлшеммен шығын-
дарды бағалайды. Яғни, тым жоғары 
адвокаттық ақы өндірілмеуі мүмкін. 
Жалпы, ереже бойынша, іс сотта 
кімнің пайдасына шешілсе, соның 
қарсыласы сот шығынын өтейді. 

Іс жүргізудегі процессуалдық келісім жасасу тәртібі Қыл-
мыстық-процестік кодекстің 13-бөлімінде айқындалған.

ҚҰҚЫҚТЫҚ САУАТ

ПРОЦЕССУАЛДЫҚ КЕЛІСІМ 
ЖАСАУ ТӘРТІБІ 

ҚАЛАЙ?

Жасалған процестік келісім 
шеңберінде қылмыстық істерді 
тергеп-тексеру мынадай: 1) онша 
ауыр емес, ауырлығы орташа не 
ауыр қылмыстар бойынша 

- күдікті, айыпталушы келтіріл-
ген күдікпен, айыптаумен келіскен 
жағдайда;

- к інәні мойындау туралы 
мәміле нысанында; 

2) қылмыстық топ жасаған 
қылмыстарды, өзге де адамдар 
жасаған аса ауыр қылмыстар-
ды, сондай-ақ экстремистік және 
террористік қылмыстарды ашуға, 
тергеп-тексеруге ықпал ету кезін-
де барлық санаттағы қылмыстар 
бойынша  ынтымақтастық туралы 
келісім нысанында; 

3) ҚР Қылмыстық кодексінде 
көзделген онша ауыр емес, ауыр-
лығы орташа не ауыр қылмыстар 
бойынша кінәні мойындау және 
заңсыз иемденілген активтерді 
қайтару туралы келісім нысанында 
жүргізіледі.

Кінәні мойындау туралы мәміле 
нысанындағы процестік келісім 
мынадай шарттар болған кезде 
ғана жасалуы мүмкін: 1) күдікті, 
айыпталушы процестік келісім жа-
сасуға ерікті түрде ниет білдірген; 
2) күдікті, айыпталушы келтірілген 
күдікке, айыптауға және іс бойын-
ша қылмысты жасағанына қолда 
бар дәлелдемелерге, өзі келтірген 
зиянның сипаты мен мөлшеріне 
дауласпаған; 3) жәбірленуші іске 
қатысқан жағдайда, ол процестік 
келісім жасасуға келіскен кезде 
жасалуы мүмкін.

Процестік келісімін жасауға 
келісім берген жәбірленуші за-
лалды өтеу мөлшері туралы та-
лапты одан әрі өзгерту құқығынан 
айырылады. Процестік келісім 
жәбірленушіні және азаматтық та-
лапкерді осы қылмыстық істе не-
месе азаматтық сот ісін жүргізу 
тәртібімен азаматтық талап қою 
құқығынан айырмайды.

Сот шешім қабылдау үшін кеңе-
су бөлмесіне кеткенге дейін күдік-
тінің, айыпталушының процестік 
келісімнен бас тартуға құқығы бар. 
Тараптардың процестік келісім жа-
сасудан бас тартуы оны қайтадан 
жасасу туралы өтінішхат мәлім-
деуге кедергі келтірмейді.

Процестік келісімде оның жа-
салған күні мен орны, процестік 
келісімді жасасушы прокуратура 
органының лауазымды адамы, 
келісім жасасушы күдіктінің, айып-

талушының тегі, аты және әкесінің 
аты (ол болған кезде), туған күні 
мен жері, тұрғылықты жері және 
айналысатын кәсібі, оның қорғау-
шысының тегі, аты, әкесінің аты 
(ол болған кезде), қылмысты оның 
жасалған уақытын, орнын, сон-
дай-ақ осы кодекстің ережелері-
не сәйкес дәлелденуге жататын 
басқа да мән-жайларды көрсете 
отырып сипаттау, ҚР Қылмыс-
тық кодексінің осы қылмыс үшін 
жауап тылық көздейтін тармағы, 
бөлігі, бабы, процестік келісімде 
көрсетілген шарттарды сақтаған 
және міндеттемелерді орындаған 
кезде күдіктіге, айыпталушыға қа-
тысты қолданылуы мүмкін. Қыл-
мыстық жауаптылық пен жаза-
лауды жеңілдететін мән-жайлар 
және қылмыс тық заңның нормала-
ры, процестік келісім жасасқаннан 
кейін күдікті, айыпталушы жасауға 
міндеттенетін әрекеттер; прокурор 
сот алдында ол туралы өтінішхат 
беретін жазаның түрі мен мөл-
шері; процестік келісім жасасудың 
Қылмыстық-процестік 614-бабын-
да көзделген салдары, жәбірле-
нушінің процестік келісім жасасуға 
келісетіні туралы көрсетілуге тиіс.

Процестік келісімнің барлық 
шарттары орындалған істер бо-
йынша жасалған қылмыстық құқық 
бұзушылық үшін жазаның негізгі 
түрінің мерзімін немесе мөлшерін 
осы ҚР Қылмыстық кодекстің Ерек-
ше бөлімінің тиісті бабында көз-
делген ең жоғары мерзімінен неме-
се мөлшердің жартысынан асыруға 
болмайды. 

Әйгерім БАЙСОЛТАНОВА, 
Павлодар қаласы қылмыстық 
істер жөніндегі ауданаралық 

сотының судьясы

ПАЙЫМ

ШЫНАЙЫ ДЕМОКРАТИЯЛЫҚ 
ЖҮЙЕ КЕПІЛІ

Конституциялық заңдылық – кез келген демократиялық мем-
лекеттің құқықтық жүйесінің негізі. ҚР Конституциясы – елдің 
Ата Заңы ретінде мемлекеттің құқықтық тәртібін, азаматтардың 
құқықтары мен бостандықтарын, сондай-ақ билік органдарының 
өзара әрекеттесу тәртібін айқындайды. Осы тәртіптің сақталуын 
қамтамасыз ету және сот актілерінің нақты орындалуы – әділет-
тілік пен құқық үстемдігінің басты кепілі.

Сот шешімдері – әділ сот төрелі-
гін жүзеге асырудың нақты нәти-
жесі. Олар заңды күшіне енген 
соң, орындалуға міндетті. Конс-
титуциялық заңдылықты сақтау 
дегеніміз – Конституция мен басқа 
да заңнамалық актілердің талап-
тарын мүлтіксіз орындау. Бұл үде-
рісте үш негізгі бағыт маңызды:

Конституциялық бақылау 
және құқықтық реттеу

Конституциялық Кеңес неме-
се Жоғарғы Сот құқықтық нор-
малардың Конституцияға сәй-
кестігін бағалап, қажет жағдайда 
заңдардың күшін жоя алады. Бұл 
– заң шығару мен қолданудағы 
сәйкестікті қамтамасыз етудің бір 
жолы.

Сот шешімдерінің орында-
луын бақылау 

Заңды күшіне енген сот ак-
тілерін орындау мемлекеттік 
органдардың, жеке және заң-
ды тұлғалардың міндеті болып 
табылады. Бұл үшін осы бағыт-
тағы тиімді жұмыс азаматтардың 
сенімін арттырып, қоғамда әділ-
дік пен тұрақтылықтың орнауына 
ықпал етеді. Мемлекет пен азамат-
тық қоғам бірлесе отырып, құқық 
үстемдігін қамтамасыз еткен-
де ғана шынайы демократиялық  
жүйе қалыптасады.

Сания АЙДАРБАЕВА,
Атырау облысы 

кәмелетке толмағандардың 
істері жөніндегі 

мамандандырылған 
ауданаралық соты 

әкімшісінің басшысы 

Тілдің тағдыры – елдің тағ-
дыры, ол тек мемлекеттің са-
ясатымен, мемлекеттік меке-
менің ісімен шешілмейді. 

Мемлекеттік тілдің дамуы жолын-
да қазақ халқының әр перзентінің 
атқаратын қызметі мен қосатын 
үлесі зор. Өйткені, тіл мәселесі 
өте маңызды мәселе, біріншіден, 
тіл – өзімізді ұлт ретінде сақтау-
дың қорғаны, екіншіден, барлық қа-
зақстандықтарды біріктіруші ортақ 
байлық. Олай  болса, мемлекеттік 
тілді білу – әр жанұяның, әр ұжым-
ның негізгі мақсаты. Біз  тіл арқылы 
ғана ата-бабамыздан келе жатқан 
ұлттық құндылықтарымызды ұр-
паққа аманаттай аламыз.

Қазақ тілінің жанашыры ретін-
де қазіргі таңда мемлекеттік тілге 
толыққанды көшу үшін және қазақ 
тілінің беделін одан әрі нығайту 

үшін, ең алдымен, мемлекеттік тілді 
оқытудың мазмұны мен сапасына 
көңіл бөлу қажет деп есептеймін. 
Өйткені, анамыздың сүтімен бойға 
даритын тілдің әр адамның жеке 
тұлға ретінде қалыптасуындағы 
орны ерекше. Бүгінгі қоғамның да 
алдымызға қойып отырған басты та-
лаптарының бірі – өз ойы мен пікірін 
өз ана тілінде еркін жеткізе алатын, 
сол арқылы кез келген ортаға тез 
бейімделе білетін, сөйлеу тілі қа-
лыптасқан ұрпақ тәрбиелеу.

«Анамыздың ақ сүтімен бойымыз-
ға дарыған тілімізді ұмыту – бүкіл 
ата-бабамызды, тарихымызды ұмы-
ту», – деген екен Бауыржан Мо-
мышұлы атамыз. Сол тіл мәселесі, 
оның ішінде мемлекеттік мәртебе-
ге ие болған қазақ тілінің тағдыры 
жайында тіл жанашыры ретінде ай-
тарым: Мемлекеттік тілімізді аман 
сақтап, ілгері дамыту үшін бәрімізге 

ұлттық сана, азаматтық биік тұғыр, 
мемлекеттік идеология қажет.

Сот ісін жүргізу тілі қағидатын 
қолдану сот процесіне қатысушы 
адамдардың құқықтары мен бос-
тандықтарын қамтамасыз етудің 
құқықтық кепілі.

Қазақстанның әр азаматы өзінің 
өмірдегі мұратына жетуі үшін мем-
лекеттік тілді білуі керек екеніне, 
онсыз мансабының өспейтініне, қа-
зақ тілінсіз өз елінің толыққанды 
азаматы болып саналмайтынына 
көзі жеткенде ғана серпіліс бола-
ды деп есептеймін. Нәтижесінде 
халықтың сотқа деген сенімі, сот 
билігінің беделі мемлекеттік тілдің 
мәртебесін көтеру арқылы артады. 

Зульфия КАБДУЛЛИНА,
Ақтөбе қаласының 

мамандандырылған тергеу 
сотының Соттар әкімшісінің 

басшысы

АСЫЛ ҚАЗЫНА

Біздіңше, сырт елдерде қандай баға беріл-
се де, біздің оған алабұртып, берекеміз қа-
шатын жөніміз жоқ. Олай болатын себебі, 
біз одақ елдері құрамында ортақ Отан үшін 
шайқасып, қан төктік.  Қазақстандық қаншама 
жауынгер – біздің аталарымыз бен әкелеріміз 
Отан үшін деп соғысқа аттанды, туған жерім 
деп жанын қиды, болашағымыздың аман-
дығы мен бақыты үшін күресті, бұған қандай 
күмән болуы мүмкін? «Кеңестер Одағы» деп 
аталатын мемлекет туы астында бірігіп, ел 
болғанымыз ақиқат, олай болса, мүддеміз де 
ортақ болды.

Ақиқат әлі ашылған жоқ
Ал жоғарыдағы «орыс-герман соғысы» 

деген көзқарасқа талдап, саяси баға беріп, 
астарына үңілсек те, бұл пікіріміз өзгеруге 

БҰЛ  СОҒЫС  ТА 
ҚАЗАҚТЫҢ  БІР  ТАРИХЫ

(Соңы. Басы 1-бетте) тұрғыдан келгенде, қазақ жауынгерлерінің 
ерліктері ақталуы, бағалануы керек. Олар 
Отан, туған жер деп жанқиярлықпен шай-
қасты, қаһармандық ерлігімен танылды. Ал 
оған империялық елдер қандай баға беруде, 
бұл басқа әрі күрделі мәселе. Тек бір нәр-
сені ұмытпай ескеруіміз керек,  мұндай үлкен 
тарихи құбылыстар тұсында да империялық 
елдердің өзімшіл, тіпті, астамшыл мүдделері 
бұғып жататыны сөзсіз.

Батырлық 
қанымызда бар

Ең бастысы, қазақ жауынгерлері Отан 
үшін, жері мен елі үшін аянбай шайқасты, 
батырлық қанында бар екенін дәлелдеді. Бұл 
жағдайды кеңінен барлап, тереңірек баға 
беру үшін, сұм соғыстың сын сағаты соққан 
аса жауапты кезеңге – әкелеріміз бен ата-
ларымыз, әжелеріміз өмір сүрген сол тари-

хи сәтке, хал-қадірімізше аз барлау жасап 
көрейікші. Сірә, сол кезде де ауыл-селоларда 
радио хабарлары уақытылы жететін болған; 
әйгілі кеңестік диктор Левитанның асқақ да-
уысымен, герман фашистерінің еліміздің ау-
мағына басып кіргені туралы хабарды қазақ 
жұртшылығы да жандары шошып, тітіркене 
тыңдаған. Осы туралы талай әдеби шығарма-
ларды оқып өстік. 

Бұл туралы әкелеріміз бен шешелеріміз 
естеліктер айтатын, сонда бейбіт жатқан 
елге басып кірген неміс фашистеріне, оларды 
бастаған Гитлерге қариялар сақалдарынан 
тарам-тарам жас ағып тұрып лағнет айтқан. 
Сүттей ұйыған тыныштығы бұзылып, соғыс 
сұмдығын сезінген ақ жаулықты әжелер мен 
шаңырақтарына ұйытқы болған аналар жау-
ға қарғысын жаудырған. Олардың көз жасы 
жастарды рухтандырып, қайрап, жігерлен-
діріп, от бергендей болған. Міне, соғыс өрті 
лап еткендегі қазақ жастарының құлшынысын 
осымен түсіндіру керек сияқты. 
Идеология – мықты қару

Әрине, кеңестік идеология да күшті жұ-
мыс істеген, Отан қорғауға ынталандыру, 
жастардың рухын ояту, ел мен жерді сақтау-
ға шақыру жұртшылық тілегімен орайлас 
келген. Елдің, әсіресе, жастардың жауды 
жоюға деген құлшынысы, Отанды жаудан 
тезірек тазалауға деген ұмтылыс-ниеттері 
орасан болған.

Міне, осы елдік намыс, жауға деген ға-
ламат кек-өшпенділіктің қайнап көтерілуінің 
нәтижесінде, өз еркімен майданға сұранушы-
лар қатары өте көп болған. Бір шаңырақтан 
төрт-бес ағайынды, әкесі мен балалары қо-
сылып аттанған отбасылар аз болмаған. Және 
бұл кезеңдер жиырмасыншы ғасыр басындағы 
қиыншылық, ауыртпалықтардан кейін, әлі 
тұрмысы оңала қоймаса да, аш-жалаңаштық 
тірлікке көндіге жүріп, қазақтың саны көбейіп, 
көтеріле бастаған, алтын құрсақты аналары-
мыздың қазақтың кеткен есесін толтырып, 
ұрпағын көбейтуге кіріскен тұсы болатын. Сол 
көктей қаулап, көтеріліп келе жатқан көк өрім 

жастардың он екіде бір гүлі ашылмай жатып 
соғыс сынағына түсер зұлмат күн туған. 

Осы кездегі қазақ жастарының, ұл-қызда-
рының Отан қорғауға деген құлшынысы, жау-
ды тезірек жер жастандыруға деген ынтызар 
тілектері ғаламат еді. Осыған бірер мысалдар 
іздеп көрейікші.

Соғыс басталғанда, қазақтың қаһарман 
қызы Мәншүк Мәметова енді ғана Алматы 
медициналық институтына түскен жап-жас 
студент қыз екен. Өзі жетім қыз әрі оқып 
жүргендіктен, оның бұл соғысқа бармай қа-
луына мүмкіндігі болған. Өйткені, әділдік үшін 
айтуымыз керек, Кеңес үкіметі соғыс жағдай-
ын жариялағанда жетімдерге, оқу-ғылым-
мен айналысқандарға жеңілдік жасап, соғыс-
тан босатқан, шығармашылық өкілдері, 
ақын-жазушыларға да осындай жеңілдіктер 
қарастырылған.

Бірақ қайсар қыз Мәншүк өз басының 
амандығын күйттемеген. Әскери комиссари-
атқа: «Біздің отбасымызда менің ағаларым 
жоқ. Үйде соғысуға жарайтын адам болмаған-
дықтан, мені майданға алуларыңызды сұрай-
мын» деп хат жазған. Мәншүк Мәметованың 

осы әрекетінің өзі ғана қазақ деген халықтың 
қандай екендігін айқындамай ма? Мұны ға-
жайып тәуекелшілдік, елдігіміздің нышаны 
дерлік өр қадам демеске қандай қақымыз 
бар?! Қазақтың қайсар қызы өзінің бақытты 
болашағынан бас тартып, Отан, туған жерін 
қорғау мүддесін алғашқы орынға қойып отыр. 
Міне, батырлық дегеніміздің өзі нақ осын-
дай қадамға тәуекел жасай аларлық ерекше 
бітім-болмыстан шықпас па?!

Екінші батыр қызымыз Әлия Молдағұл-
ова туралы да осына айтуға болар еді. Ол да 
тұлдыр жетім, жүрек үніне құлақ түріп, өз ер-
кімен Отан қорғауға аттанып, ғажайып ерлік 
көрсеткен.

Бүкіл Азия халықтары ішінен дараланып 
шыққан шығыстың қос жұлдызының аты 
аңыз ға айналып кеткен, олардың ерліктері 
туралы қаншама поэма-дастандар жазылды, 
кинофильмдер түсірілді, музыкалық шығарма-
лар жазылды, әндер шығарылды, бұл шығар-
машылық бағыт үзілмей, әлі де жалғасуда. Қа-
зақ деген халықтың қаһармандық болмысын 
мыңдарға татыр осы екі қызымыз әлемге паш 
етіп танытқандығын қалай мақтанып айтсақ 
та жарасады.

Ұлт қаһармандары
Ал қайталанбас қаһармандық ерлігімен дү-

ние жүзіне танылған қазақтың өжет ұландары 
қаншама?! Солардың көпшілігі қасиетті туған 
жер үшін жалындаған жастық ғұмырын, ғазиз 
жанын құрбан қылып, майдан даласында қал-
дырды. Оларды түгел атап шығу мүмкін емес. 

Тек бүкіл майдан даласына заматта ға-
жайып ерліктері аңыз болып таралған ұлт 
қаһармандарының ішінен қайталанбас бірегей 
ерлік жасап, тарихта өшпестей із қалдырған 
боздақтарымызды атап өтейікші:

Мәскеуді қорғау үшін жүргізілген соғыстар-
да жанқиярлық ерлігімен көзге түсіп, қыршын 
ғұмырын қиған қас батыр Төлеген Тоқтаров; 
Кеңес жауынгерлеріне бас көтертпеген сұра-
пыл шайқаста, от шашқан пулемет амбразу-
расын кеудесімен жауып, жауынгерлердің ша-
буылына жол ашқан Сұлтан Баймағамбетов; 
ұшағына жау снаряды тиіп, отқа оранған сәтте 
парашютпен секіріп, аман қалар мүмкіншілігі 
бола тұрып, жау ұшақтары шоғырланған аэ-
родромның дәл төбесіне ұшағын жарып, өзін 
құрбандыққа шалып, өшпес ерлік жасаған 
жап-жас Нұркен Әбдіров; беліне ораған гра-
натасымен жау танкісінің астына кіріп кетіп, 
жан тәсілім еткен Ақеділ Суханбаев секілді 
көптеген қаһармандарымыздың ғасырлық ер-
лігін қалайша есімізден шығаруға болар?!

Бұлар Отан, туған жерлері үшін ақырғы 
жанқиярлық ерлікке барды, ғазиз ғұмырларын 
құрбандыққа берді, бірақ, өлімдерінің өзімен 
қасарысқан жауға сес көрсетіп, көз жұмды. 
Туған жерге адалдықтың, өліп-өше сүюдің бұ-
дан асқан жарқын мысал табылар ма?! 

Есімі ел есінде
Көне дәуірлерден бергі тарихымызда 

ұлт қаһармандарына айналған осындай ер-
леріміз аз болмаған. Арғы ежелгі дәуірлерді 
былай қойғанда, Керей мен Жәнібек бай-
рағын көтерген Қазақ Ордасы дәуірінде, 
одан кейінгі Бұрындық хан, Еңсегей бойлы 
ер Есім, Қасым, Хақназар хандардың, бері-
дегі Тәуекел, Әз Тәуке, Абылай хандардың 
заманында олардың арқа сүйеген батырла-
ры қаншама?! Тіпті, қазақтың соңғы ханы 
Кенесары қаһарман сарбаздарын ел қор ғау-
ға бастап шығып, өзінің жеке басымен де 
ерліктің, қайтпас қайсарлықтың үлгісін паш 
етіп кеткен жоқ па?!

Жоғарыда біз майдан даласында туған елі 
мен жері үшін шейіт болған ерлердің атын 
ғана атап өттік, ал майдан даласында да, 
одан кейінгі бейбіт өмірде де, үлкен азамат-
тық биіктіктерімен танылған тұлғаларымызды 
санамалап, түгендеп шығу бір ғана мақалада 
мүмкін болмас. Олардың ішінен бірегейлерін 
таңдап атағанның өзінде, қазақ деген ұлттың 
абыройы асқақтап, мәртебесі аспандап кө-
терілері айқын.

Соғысу өнерін ғылымға айналдырып, 
«соғыс өнерінің академигі» атанған Бауыржан 
Момышұлы, соғыстағы қаһармандық ерлігін 
бейбіт өмірдегі ғалымдықпен ұштастырған фи-
лология ғылымының докторы, академик Мәлік 
Ғабдуллин, соғыс майданы мен бейбіт өмірдің 
де ерен тұлғасына айналған, Қазақстанның 
Қорғаныс министрі деңгейіне дейін көтерілген 
қайталанбас заңғар тұлға Сағадат Нұрмағам-
бетов, соғыс аяқталар сәтте қаһармандық 
көрсетіп, Рейхстагке ең алғаш жеңіс туын 
тіккен, бірақ ерлігі, тағы да сол, шовинистік 
көзқарастың кесірінен мойындалмай келген 
даңқты Рахымжан Қошқарбаевтардың есімін 
атап өтумен ғана шектелсек те, қазақ деген 
ұлттың айдарынан жел есіп, абыройы аспан-
дап шыға келеріне еш күмән жоқ.

Соғыс салған жара көп
Жеңістің 80 жылдығы қарсаңында да, осы 

соғыстың әділ бағасы берілмей келе жатқан-
дығы туралы сөз қозғамай тұра алмаспыз. 
Кейінгі жарияланып жүрген мәліметтерге көз 
салсақ, КСРО республикалары бойынша жал-
пы 27 млн астам адам соғыста қаза болған 
екен, оның 600 мыңдайы қазақстандықтар.

Әрине, қазақстандықтар деп іздеу жүргізу 
күрделі мәселе, өйткені, көп ұлтты республи-
ка болғандықтан, ұшы-қиырын табу қиын. Ой 
жүгіртіп отырсақ, кейбір мағлұматтар бойын-
ша және өзіміз естіп, оқып өскен деректерді 
байыптасақ, бұл соғыстан зардап шекпеген, 
адамы шығын болмаған отбасы жоқтың қасы. 
Тіпті, бір үйден кеткен үш-төрт адамның 
ешқайсысы аман қайтпаған отбасылар көп 
болған, әкесі мен балалары бірге кетіп, тегіс 
қаза тауып, қара қағаз келген оқиғалар да аз 
емес. Республика көлемін былай қоя тұрай-
ық, әрбір ауылдардан 50-60 жас соғысқа 
алынып, оның санаулылары ғана оралғаны 
туралы көп естідік. Осы тұрғыдан саралай 
келгенде, кең байтақ Қазақстанның соғыс-
тағы адам шығыны туралы статистикалық 
деректердің нақтылығы көңілде көптеген 
күдік тудырады. 

Бұл тарапта әлі де болса зерттеле түсуді 
қажет ететін, аса мұқияттылықты талап ететін 
мәселелер көп. Өйткені, мұнда қаншама ха-
лықтың тағдыры жатыр. Әкелерімізбен бірге, 
аталарымызбен бірге қасиетті Отан, туған 
өлкелері үшін қанын төккен, жанын қиған жа-
уынгер ұрпақтың соғыс ақиқаты аяқасты бол-
мауға тиіс. Майданда қан кешкен аталарымыз 
бен әкелеріміздің ерлік рухы мәңгі өшпей, ке-
лешек ұрпақ жүрегінде жасай берсін! Жеңістің 
80 жылдық меретойы құтты болсын!

Соғыс бұлты енді қайтіп төнбесін!
Жаратылдық соғыс көрген буыннан,
Мақтан тұттық бала кезден, бұрыннан.
Тентек өссем қанымда бар өрлігім,
Ерліктер күт, намысты өр ұлыңнан!
Әкелерім кешіп келді қан майдан,
Аман қайтты, ажал төккен шалғайдан.
Шаһид болса, біздер қайдан туамыз,
Қара-құра ел құраған жан қайдан?!
Елу-алпыс кетсе ауылдан бозбала,
Сау қайтқаны сол тобынан аз ғана.
Аңырады қаншама ана зар илеп,
Қаңырады иесін жоқтап, үй-қора.
Талай ерді қанды соғыс жалмады,
Балдақпенен қайтты аман қалғаны.
Қол-аяқ кем, мүгедек пе – елге ес,
Жұрт көтерді құдай басқа салғанын.
Аман келген әкелерден тарадық,
Шаңырағын құтайтуға жарадық.
Өшкен жанып, өлгендері тіріліп,
Ел қуанды, бағы қайта оралып.
Ұланымды өр өсірген тал бесік,
Жүрсе-дағы белуардан қан кешіп.
Қасиеті сан қатерден сақтаған,
Ұлтым үшін қасиетті – Жер-бесік!
Өр қазағым, «мың өліп, мың тіріліп»,
Таңы атқан, көкжиектен түріліп.
Қазағымның табиғаты – адалдық,
Қазағымның тұла бойы ірілік!
Жер бесігі жұртын аман тербесін,
Сұғанақ жау, жат ниетпен келмесін.
Ұрпақ өссін уайымсыз-қайғысыз,
Соғыс бұлты енді қайтіп төнбесін!

Досжан ӘМІР,
ҚР Судьялар одағының 

төрағасы

тиіс емес. Өйткені, соғыс өртін тұтатушы, бас 
себепкер Фашистік Германияның билеушісі 
Гитлердің осы соғысқа арнайы дайындаған 
аса ауқымды жоспары тарихта «Барбаросса 
жоспары» деген атпен әйгіленген. Сонда ол 
ешқашан «бұл соғыста ісім тек орыспен бола-
ды немесе славян елдерімен болады» деме-
ген, Кеңестер Одағын тұтастай жаулап алып, 
бағындырудың жоспарын жасап шыққан. Тек 
Гитлер Кеңестер Одағын жаулаудың славян-
дық, прибалтикалық, кавказдық, азия мен 
қазақстандық топтарға бөліп қарастыра оты-
рып, әрқайсысына әртүрлі бағытпен келуді 
жоспарлаған. Гитлердің жаулап алу жоспа-
рының ішінде жүрсек, бұл туралы ала-құла 
көзқарастың туындауының өзі бекершілік. 
Демек, біздің жұртымыз үшін де бұл «Отан 
қорғау соғысы» екендігі бұлжымайтын қағида.

Осы соғыстың бас қаһарманының бірі әй-
гілі Бауыржан Момышұлының жеңіске зор 
үлесін қоса отырып, кеңестік билік тізгінін 
ұстаушылармен жаға-
ласып қалған, өзіндік 
азаматтық позициясын 
айқын да батыл біл-
дірген іс-әрекеттеріне 
тереңдеп, байыпты 
көзқараспен үңілер 
болсақ, бүкіл дүни-
ені теңселткен соғы-
стың жүргізілу ба-
рысында көптеген 
әділетсіздік, бел-
ден басушылық 
болғанын да ай-
қын аңғарамыз. 
Бұл арада анық 
б а й қ а л а т ы н 
мәселе,  бүк іл 
әлем елдерін қамтыған, орасан ауқымды екін-
ші дүниежүзілік соғыстың әлі де болса ақиқа-
ты ашылған жоқ, нақты әділетті бағасы беріл-
ген жоқ. 

Ерлік бағалануы керек
Екінші дүниежүзілік соғыстың шығу себеп-

тері туралы күрделі сұрақтар кең ауқымда 
талдана берер, өйткені, бұл адамзат өміріне, 
дамуына тікелей ықпал еткен соғыс болды. Ал 
біз осы соғысқа қазіргі елдік тұрғыдан, тәуел-
сіздік мінберінен ой жүгіртіп көргіміз келеді.

Сонау ескі дәуірлерден тамыр тартқан 
тарихымызға үңіле отырып, ақиқат тари-
хатын тарқата отырып, жауынгер жұрттың 
ұрпағымыз деп орнымен марқаямыз. Сонау 
ғұндар деп аталған, сақтар деп өреленген 
бай шежіремізді байыптасақ та, кәрі құрлық 
Еуропаны бауырлап, көне Римге дейін өр-
леп жеткен, бір кездердегі аты асқақ естілер 
араб-парсы аймақтарын жаулаған айбарлы 
ата-бабаларымыз туралы ертелі-кеш танып 
жатырмыз. Сол ежелгі дәуірлерден жалғасқан, 
санғасырлық тарихи текетірестер тұсында, 
бұрынғы арыстан азулы Көк Түрік қағанат-
тарының әлсіреп, тіпті, өзара мүйіздесуінен 
қансырағандығының кесірінен кейінгі күшейіп 
кеткен алпауыт империялардың оған қасақа-
на көз жұматыны, танығысы, мойындағысы 
келмейтіні түсінікті.

Бірақ, осы соғыс қазақ жұртының сол көне 
жауынгерлік рухын оятты деуімізге толық 
негіз бар. Бәлкім, осы тұрғыдан әртүрлі көзқа-
рас туындап қалар. Мысалы, соғыс өрті лап 
еткен бетте 1941-1942 жылдарда соғыстың 
ең ыстық нүктелеріне, Мәскеуді қорғаудың 
маңыз дылығы ескеріліп, сондай-ақ, кескілес-
кен ұрыстар жүргізілген Украина, Беларусь 
майдандарына қазақстандық жауынгерлер 
көптеп жіберілген. Оның ішінде қазақтар 
көптеп қатысқанына орай айтылатын қай-
шылықты пікір мол. Онда әдейі, қасақана 
қазақ жауынгерлері неміс фашистерінің не-
гізгі әскери күштеріне қалқан ретінде пайда-
ланылды деп те жазылды, әлі де жазылуда. 
Бірақ, біз ақиқаттан қашпауымыз керек. Бұл 

Республика көлемін былай қоя тұрайық, әрбір ауыл-
дардан 50-60 жас соғысқа алынып, оның санаулылары 
ғана оралғаны туралы көп естідік. Осы тұрғыдан са-
ралай келгенде, кең байтақ Қазақстанның соғыстағы 
адам шығыны туралы статистикалық деректердің 
нақтылығы көңілде көптеген күдік тудырады. Бұл та-
рапта әлі де болса зерттеле түсуді қажет ететін, 
аса мұқияттылықты талап ететін мәселелер көп. 
Өйткені, мұнда қаншама халықтың тағдыры жатыр. 
Әкелерімізбен бірге, аталарымызбен бірге қасиетті 
Отан, туған өлкелері үшін қанын төккен, жанын қиған 
жауынгер ұрпақтың соғыс ақиқаты аяқасты болмауға 
тиіс.

БҮГІНГІНІҢ БАС ТАҚЫРЫБЫ

Бағлан ҚАРҒҰЛОВ, Ұлттық статистика бюросының Алматы облысы бойынша департамент басшысы:  

«ӨҢІРДЕГІ  ӨҢДЕУ ӨНЕРКӘСІБІНІҢ 
ҮЛЕСІ АРТЫП КЕЛЕДІ»

Жұмыс күшінің жартысынан көбі 
ерлердің мойнында. Жалпы халық 
санындағы жұмыс күшінің үлесі – 71 
пайыз.

Бұған сәйкес республикадағыдай 
жұмыссыздар саны артқан. Бірақ қол 
қусырып отырған жергілікті билік 
жоқ. Қолдан келгенше жұмыссыз-
дар мен жұмыс істеуге ниетті көп-
теген азаматтар өздерінің біліктілі-
гін көтерумен айналысуда. Облыс 
экономикасында 715,8 мың адам 
жұмыспен қамтылса, оның ішінде 
экономикада жұмыспен қамтылған-
дардың жалпы санының 73,1 пайы-
зы, яғни 523,4 мың адам жалдама-
лы жұмысшы. Сонымен қатар еңбек 
нарығында бәсеке де қалыптасқан. 
Шағын және орта кәсіпкерлік не-
гізінде жұмыс істеп жүргендер көп. 
Бұл  жерде тағы сандарға үңілсек: 
жұмыспен қамтылған халықтың ішін-

де  жеке кәсіпкерлердің саны 192,4 
мың адамды немесе 26,9 пайыз ды, 
тәуелсіз жұмыскерлер – 45,9 мың 
адамды немесе 6,4 пайызды құра-
ды. Жергілікті халықтың ішінде өзін-
өзі жұмыспен қамтығандар саны 
192,4 адам немесе 26,9 пайыз. Бұл 
облысымыздағы ахуалдың бәсекеге 
қабілетті бола бастағанын көрсетсе 
керек.

– Жұмыс орнын сақтап қалу 
мен оны ұлғайтуда негізгі капи-
талға салынған инвестицияның  
орны ерекше екені белгілі. Ал-
маты облысында бұл көрсеткіш 
қалай жүзеге асуда? 

– Дұрыс айтасыз.  Инвестиция 
және құрылыс қызметінің көрсет-
кіштері экономиканың орнықты 
даму процестерін бағалауға және 
болжау ға мүмкіндік беретін эко-
номикалық өсудің негізгі көрсет-
кіштерінің бірі болып табылады.  

Инвестициялау – бұл  инвестиция-
лық пайда көмегімен бүгінгі қажет-
тілікті қанағаттандыру және оны 
болашақта қанағаттандыруын күту-
мен алмастыру болып табылады. 
Өйткені кәсіпорынның қаржылық- 
экономикалық қызметінің түпкілік-
ті нәтижелері негізгі капиталға са-
лынған инвестиция лар көлеміне 
тікелей байланысты.

2025 жылғы қаңтар-наурызда 
негізгі капиталға салынған инвес-
тициялар көлемі 137,2 млрд тең-
гені немесе 2024 жылғы сәйкес ке-
зеңмен салыстырғанда 113 пайызды 
құрады. 

– Өзіңіз атап өткен экономи-
каның негізгі қозғау шы күш-
терінің бірі саналатын құ рылыс 
саласында өңір құры лыс ма-
териалдарымен қан ша  лықты 
қамтамасыз етілген?

– Бүгінде облыс кірпіш, қиыр-
шық, тас-құм қоспалары, табиғи 
құм, гипсокартон парақтары, ме-
талл-пластик бұйымдары мен ме-
талл конструкцияларының жеке-
леген түрлері бойынша құрылыс 
материалдарымен жеткілікті түрде 
қамтамасыз етілген. 

– Құрылыс туралы сөз болған 
кезде  ең алдымен тұрғын үй-
лердің жағдайы сөз болады.  
Оларды пайдалануға беру 
жайы  қалай?

– Қоғамның әлеуметтік және 
экономикалық даму деңгейін си-
паттайтын көрсеткіштердің бірі 
тұрғын үй жағдайы болып табыла-
ды. Облыс та тұрғын үй құрылысы 
саласына әлеуметтік әл-ауқаттың 
негізгі шарты ретінде ерекше мән 
беріледі. Қаңтар-наурызда негізгі 
капиталға салынған инвестиция-
лардың жалпы көлемінде тұрғын үй 
құрылысына игерілген қаражаттың 
үлесі 30,2 пайызды құрады. Тұрғын 
үй құрылысын қаржыландырудың 
негізгі көзі құрылыс салушылардың 
меншікті қаражаты болып табыла-
ды, олардың үлес салмағы – 100 
пайыз. Қаңтар-наурызда  пайдала-
нуға берілген тұрғын үйдің жалпы 
көлемі 7,4 пайызға өсіп, 268,5 мың 
шаршы метрді құрады. 

–  Өндіріс туралы айтылған 
кезде Алматы облысының ба-
сымдығы ретінде ауыл шаруа-

шылығы саласы аталатыны 
еш кімге жасырын емес. Ондағы 
өсім қандай?

– Иә, ауыл шаруашылығы – Ал-
маты  облысының басты артық шы-
лықтарының бірі. Ауыл, орман және 
балық шаруашылығы өнімдерінің 
жалпы шығарылымы қаңтар-нау-
рызда 97,4 млрд теңгені немесе 
өткен жылдың тиісті кезеңіне 101,9 
пайыз өсімді көрсетті. Ал облыстың 
респуб ликадағы үлесі – 13,5 пайыз. 
Ауыл шаруашылығында 96,1 млрд 
теңге өнім өндірілді. Облыс респу-
бликада шарап, жеміс-көкөніс шы-
рындары, темекі өнімдері, ір қара 
мал терісінен жасалған былғары, 
гофрленген картоннан жасалған 
ыдыстар өндіру бойынша басым-
дыққа ие.

– Өңірдегі өнеркәсіп өнді-
рісінің басым бөлігі өңдеу өнер-
кәсібіне тиесілі екенін де ерек-
ше атап өткен жөн шығар?

– Қаңтар-наурызда өнеркәсіп 
өндірісінің көлемі 507,9 млрд тең-
гені, өнеркәсіп өндірісінің индексі 
– 114,1 пайызды көрсетіп, оның 
республикадағы үлесі 3,6 пайызды 
құрады. Облыс халқын электрмен 
үздіксіз қамтамасыз ету үшін бүгін-
гі таңда 9 жел және 5 күн электр 
станциясы жұмыс істейді. Өндірісте 
өнеркәсіптің тамақ өнімдері, темекі 
өнімдері, жеңіл өнеркәсіп, маши-

на жасау, құрылыс индустриясы, 
фармацевтика, электр энергиясын 
өндіру және тағы басқа да  салала-
ры бар. Тамақ өңдеу өнеркәсібінде 
«Кока Кола», «Эфес Қарағанды», 
«Хамле», «Адал», «ФудМастер», 
«Данон», «RG Brands, «Голд Про-
дукт» сияқты әлемдік танымал 
брендтердің өнімдерін шығаратын 
бірқатар ірі кәсіпорындар жұмыс 
істейді.

– Сауда статистикасында өз-
герістер қандай?

– Сауда – Алматы облысының 
экономикалық қызметінің бірден-бір 
ірі саласы. Оның дамуы – эконо-
миканың табысты жұмыс істеуінің 
басты шарттарының бірі. Алдын 
ала деректер бойынша 2025 жылғы 
қаңтар-ақпанда Алматы облысы-
ның ЕАЭО-ға мүше мемлекеттермен 
өзара сауда айналымының көлемі 
171,6 млн АҚШ долларын құрады. 

Оның ішінде импорттың үлесі 58%, 
экспорттың үлесі 42%.  Республика 
бойынша Алматы облысының үлесі 
импорттың жалпы көлемінде 4 па-
йыз, экспортта  4,6 пайыз.

Экспорттағы негізгі серіктес ел-
дер Ресей, Қырғызстан және Бе-
ларусь болды. Экспорттағы ең көп 
үлесті дайын азық-түлік өнімдері, 
машиналар, жабдықтар мен көлік-
тер, металдар және олардан жа-
салған бұйымдар  алады. Алма-
ты облысындағы тауарлардың ең 
көп бөлігі Ресейден импорттала-
ды. Импорт құрылымында дайын 
азық-түлік өнімдері – 27,7 пайыз, 
машиналар, жабдықтар және көлік 
құралдары – 21,9 пайыз, химия 
және онымен байланысты өнеркәсіп 
өнімдері – 20,8 пайыз болды. 

– Ішкі сауда қалай өрбуде?
–  Алматы облысының респуб-

лика бойынша үлесі 3,3 пайызды 
межеледі. Саудамен айналысатын 
кәсіпорындармен тауарларды бөл-
шек саудада өткізу 2024 жылғы 
қаңтар-наурызбен салыстырғанда 
21,5 пайыз өсті, алайда жеке кәсіп-
керлер жүргізген сауда көлемі ай-
тарлықтай азайды.  

Азық-түлік тауарларының бөл-
шек саудадағы үлесі 22,1 пайызды, 
азық-түлік емес тауарларда 77,9 
пайызды құрады. 

Көтерме сауда айналымы қаңтар- 
наурызда 223,6 млрд теңгені құрады 
немесе өткен жылғы сәйкес кезең 
деңгейінен 10,4 пайыз өсті. Көтерме 
сауда тауар айналымының құрылы-
мында азық-түлік емес тауарлар ба-
сым (70,9%). 

– Сұхбатымызды өндіріс пен 
қызметті өрге сүйрейтін заңды 
тұлғалардың санымен түйінде-
сек. Байқауымша Алматы об-
лысы бұл көрсеткіш жағынан 
да  көңіл қуантарлықтай өсімге 
қолжеткізген сияқты?  

– Оныңыз рас. Тіркелген заңды 
тұлғалар саны 1 сәуірдегі жағдай 
бойынша 21297 бірлікті құрап, өт-
кен жылғы сәйкес кезеңмен салыс-
тырғанда 6,2 пайызға көбейді. 
Оның 20818-і 100 адамды жұмыспен 
қамтып отыр. 

Жұмыс істеп тұрған заңды тұлға-
лар саны биыл 17864 бірлікті құра-
ды, оның ішінде шағын кәсіпорын-
дар 17387  бірлік. Облыста тіркелген 
шағын және орта кәсіпкерлік кәсіпо-
рындар (заңды тұлғалар) саны 
18102 бірлікті құрап, өткен жылғы 
сәйкес кезеңмен салыстырғанда 6,8 
пайызға көбейді.

– Сұхбатыңызға рақмет.

Ерлік ЕРЖАНҰЛЫ,
 «Заң газеті»

ҚР Конституциясының 75-бабында Қазақстанда сот төрелігін тек сот 
қана жүзеге асыратыны көрсетілген. Сот билігі сотта іс жүргізудің аза-
маттық, қылмыстық және заңмен белгіленген өзге де нысандары арқылы 
жүзеге асырылады. Заңда көзделген жағдайларда қылмыстық сот ісін 
жүргізу алқабилердің қатысуымен жүзеге асырылады. Заңмен құрылған 
Республиканың Жоғарғы Соты, Республиканың жергілікті және басқа да 
соттары Республиканың соттары болып табылады. Республиканың сот 
жүйесі ҚР Конституциясымен және конституциялық заңмен белгіленеді. 
Қандай да бір атаумен арнаулы және төтенше соттарды құруға жол беріл-
мейді.

ПІКІР

 АЛТЫН ТҰҒЫР

Сот билігі Қазақстан Республи-
касының атынан жүзеге асырылады 
және өзіне азаматтар мен ұйымдар-
дың құқықтарын, бостандықтары мен 
заңды мүдделерін қорғауды, Респуб-
ликаның Конституциясының, заңдары-
ның, өзге де нормативтік құқықтық ак-
тілерінің, халықаралық шарттарының 
орындалуын қамтамасыз етуді мақсат 
етіп қояды.

Соттардың Конституциямен баян-
ды етілген адамның және азаматтың 
құқықтары мен бостандықтарына нұқ-
сан келтіретін заңдар мен өзге де нор-
мативтік құқықтық актілерді қолдануға 
хақысы жоқ. Егер сот қолданылуға 
тиісті заң немесе өзге де нормативтік 
құқықтық акт Конституциямен баян-
ды етілген адамның және азаматтың 
құқықтары мен бостандықтарына нұқ-
сан келтіреді деп тапса, іс жүргізуді 
тоқтата тұруға және осы актіні конс-
титуциялық емес деп тану туралы ұсы-
ныспен 

ҚР Конституциялық Соты төрағаны 
қоса алғанда, он бір судьядан тұрады, 
олардың өкілеттігі сегіз жылға созы-
лады. Бір адам Конституциялық Сот-
тың судьясы болып бір реттен артық 
тағайындала алмайды. Конституци-
ялық Соттың төрағасын Парламент 

Сенатының келісімімен Республиканың 
Президенті тағайындайды. Конститу-
циялық Соттың төрт судьясын – Рес-
публика Президенті, Конституциялық 
Соттың үш судьясын тиісінше Сенат 
пен Мәжіліс тағайындайды. Республи-
ка Президенті Конституциялық Сот 
төрағасының ұсынуымен Конституция-
лық Сот төрағасының орынбасарын 
Конституциялық Сот судьяларының 
арасынан тағайындайды. Конституция-
лық Соттың судьясы қызметі депутат-
тық мандатпен, оқытушылық, ғылыми 
немесе өзге шығармашылық қызмет-
тен басқа, өзге де ақы төленетін қыз-
меттерді атқарумен, кәсіпкерлік қыз-
метті жүзеге асырумен, коммерциялық 
ұйымның басшы органының немесе 
байқаушы кеңесінің құрамына кірумен 
сыйыспайды. Конституциялық соттың 
судьяларын өздерінің өкілеттігі мерзімі 
ішінде тұтқынға алуға, күштеп әкелу-
ге, оған сот тәртібімен белгіленетін 
әкімшілік жазалау шараларын қолда-
нуға, қылмыс үстінде ұсталған неме-
се ауыр қылмыстар жасаған реттерді 
қоспағанда, Парламенттің келісімінсіз 
қылмыстық жауапқа тартуға болмай-
ды. Конституциялық Соттың ұйым-
дастырылуы мен қызметі конститу-
циялық заңмен реттеледі.

Қазіргі қоғамның талаптарына сәйкес мемлекеттік қы-
зметші мемлекеттік тілді еркін меңгеруі тиіс. «Тіл туралы» 
зфаңның 9-бабында «Мемлекеттік органдардың актілері 
мемлекеттік тілде әзірленеді және қабылданады, қажет 
болған жағдайда оларды әзірлеу мүмкіндігінше басқа тіл-
дерге аударуды қамтамасыз ете отырып, орыс тілінде жүр-
гізілуі мүмкін.
Мемлекеттiк тiл Қазақстан Республикасы мемлекеттiк орган-

дарының, ұйымдарының және жергiлiктi өзiн-өзi басқару орган-
дарының жұмыс және iс қағаздарын жүргiзу тiлi болып табылады, 
орыс тiлi ресми түрде қазақ тiлiмен тең қолданылады. азаматтар-
дың өтiнiштерi мен басқа да құжаттарға қайтаратын жауап мем-
лекеттiк тiлде немесе өтiнiш жасалған тiлде берiледi.

Қазақстан Үкіметі мемлекеттік тілді дамытудың 2023 - 2029 
жылдарға арналған тұжырымдамасын бекітті, оған сәйкес қазақ 
тілі мемлекеттік қызмет саласының негізгі жұмыс тіліне айналды. 
Тұжырымдаманы іске асыру барысында мемлекеттік қызмет-
шілерді қазақ тілін меңгеруге міндеттейтін талаптар әзірленді. 
Бұл ретте мемлекеттік қызмет саласының негізгі жұмыс тілі мем-
лекеттік тіл болады.

Мемлекеттік органдар мен ұлттық компаниялардағы мемле-
кеттік тілдегі құжат айналымының үлесін 2029 жылы еселеніп 
ұлғайту жоспарлануда. Сондай-ақ, 2029 жылы Қазақстан билігі 
мемлекеттік тілді меңгерген халықтың үлесін, қазақ тіліндегі 
телебағдарламалардың үлесін елде және шетелде өткізілетін ха-
лықаралық іс-шараларда қазақ тілін пайдаланылуын ұлғайтқысы 
келеді. Ол үшін ересектерге арналған қазақ, орыс, ағылшын тіл-
дерінен курстар ұйымдастырылды, балаларға, жасөспірімдер мен 
жастарға арналған мемлекеттік тілдегі ойындар түрінде оқыту 
бағдарламалары әзірленді, құжат айналымындағы мемлекеттік 
тілдің үлесін арттыруға бағытталған әдістемелік семинарлар 
ұйым дастырылған.

2024 жылдың 12 айында Батыс Қазақстан облысының қылмыс-
тық істер жөніндегі мамандандырылған ауданаралық сотында 61 
қылмыстық іс қаралып, оның ішінде 31 қылмыстық іс мемлекеттік 
тілде қаралған. 2010 жылмен салыстырғанда 72 қылмыстық іс 
қаралды (мемлекеттік тілде – 11 қылмыстық іс), бұл қазақ тілінде 
қаралған істердің 34%-ға өскенін көрсетеді. 

Бота МУСТАФИНА, 
Батыс Қазақстан облысы қылмыстық істер жөніндегі 

мамандандырылған ауданаралық сотының бас маманы  

Конституция мемлекеттік егеменді-
гімізді, билік пен қоғам құрылымының 
демократиялық қағидаттарын нығай-
тып қана қоймай, еліміздің одан әрі да-
муының бағыттарын айқындап берді. 
Ата Заң күні мемлекеттік мерекеміздің 
бірі болғандықтан, әкімшілік соты бұл 
мерекені ерекше атап өтеді. Мәселен, 
өткен жылы «Ата Заң – алтын тұғыр» 
атты мерекелік іс-шара өтіп, шара-
да сот төрағасы А.Абдуллина құқық 
жүйесіндегі Конституцияның маңызды 
рөліне тоқталды, Конституциялық құн-
дылықтарды қорғау әрбір азаматтың 
басты міндеті екенін айтты. Ал маман-
дар ҚР Конституциясының әзірлену 
және қабылдану тарихына тоқталып, 
осы орайда, тақырып аясында судья-
лар мен мамандар интерактивті ойын 
ойнады. Жас мамандар Конституция 
күніне арналған өлең жолдарын мә-
нерлеп оқып, өз өнерлерін ортаға сал-
ды.

Ата Заң – мемлекеттің тірегі, тәуел-
сіздіктің реңі.

КИЕ

НЕГІЗГІ ЖҰМЫС ТІЛІ – 
МЕМЛЕКЕТТІК ТІЛ

А.ШЕКЕНОВА,
Ақтөбе облысы

мамандандырылған ауданаралық 
әкімшілік сотының бас маманы

(Соңы. Басы 1-бетте)

«Media page kz» ЖК, ZANGAZET.KZ - Алматы 
ќаласы, Аќтолќын кµшесі, 4Б, 1 ќабат, 1 кењсе, 
www.zangazet.kz, WhatsApp: 8 707 388 40 80.

ИП «Profy Agency kz» 
Тел. 8 705 185 75 73, 8 701 739 27 83, 
8 747 280 09 12, 8 707 895 21 99.
г.Алматы, пр.Абылай хана, 60, оф.509
e-maіl: zan-іnfo@maіl.ru, www.zan-іnfo.kz 

«KAIROS» ЖК, Алматы ќаласы, Жібек жолы 
дањ ѓылы, 55, Пушкин кµшесімен ќиылысы, 
«Алма» СО, 4 ќабат, ресепшн, тел.: 271-49-
39, 8707 705-92-22. E-maіl: kaldybayeva@
maіl.ru. Барлыќ хабарландыруды What’s app 
бойынша ќабылдаймыз. 

ЖК «Gold Capіtal» Н±р-С±лтан ќ., Абай 
кµше сі, 78, 105-кењсе. Тел.: 8 (7172) 52-02-
11, 8(702)839-90-86.

«Sokrat-PV» Юридическое агенство» 
ЖШС, Павлодар ќаласы, Крупская кµшесі, 61, 
кењсе 23. 

Телефон: 87027159520; 87182221266 (ж±-
мыс). 

«Назар-1 фирмасы» ЖШС («РУТА» ЖА), 
директоры Кривилова Татьяна Ивановна. 
Шымкент ќ., Г.Иляев кµшесі, 47 (Шаймер-
денов к. б±рышы) RBK банктіњ жанында, 
Тел.: 8 (7252) 53-40-48. WhatsApp : +7-705-
705-31-31. E-maіl: nazar.reklama@gmaіl.com

ЖК «TRade and servіce», 
Алматы ќ., ш/а Жетісу-3, 55/133.
ЖК «Аюбаева», Ќараѓанды ќ., Жамбыл 

кµ шесі, 11. Тел.: 8 (7112) 42-00-71.
«Грация» ЖШС, Атырау ќаласы, Махамбетов 

кµшесі, 107-а, 2-бµлме, тел.: 32-14-29, 30-65-24,  
8701 920 4538.

«ЮрСлужба» ЖШС, Кµкшетау ќ., Е. Әуелбеков 
кµшесі, 129. Тел.: 8 (7162) 25-77-17, 8(747) 8097074.

«Версия-Пресс» ЖШС, Павлодар ќ., Естай 
кµшесі 40. Тел.: 8 (7182) 32-47-67, 32-49-04

Ќалиасќаров Н±рлан Н±рѓисын±лы ЖК, 
Петропавл ќ., К.Сүтішов кµшесі, 58, 30-бµлме, 
3-ќабат. Тел.: 8 (7152) 46-02-57, ±ялы тел.: 8 
(777) 572-29-91, 8 (701) 315-54-59.

ЖК «Бакирова Г.», 
Шымкент ќ., Желтоќсан кµшесі, 18. Әділет 

Департаметініњ жанында. Тел.: 8 705 714 58 77.

Михеева Ольга Станиславовна ЖК, Ќос-
танай ќ., Гоголь кµшесі, 110, ВП 67 (Чехов- Гоголь 
кµш. ќиылысы), Тел.: 8-714-2-50-97-07, ±ялы 
тел.: 8-7758847211, 8-7053506918. 

«Озат-1» ЖШС, Аќтµбе ќ., Алтынсарин 
кµше сі 31. Тел.: 8 (7132) 40-41-05, ±ялы тел.: 
87774348344 және Аќтау ќаласы.

ЖК «SAPA KZ» Атырау ќаласы, ±ялы тел.: 
87781063779, e-maіl:zan-at@maіl.ru. 

«Юридическая фирма «Консультант» 
ЖШС Орал ќ., Л.Толстой кµшесі, 28. Тел.: 8 
(7112) 50-88-05.

«Реклама» ЖШС, Орал ќ., Достыќ-Дружба 
дањѓылы, 182. Тел.: 8 (7112) 50-47-34.

«Компания Жете» ЖШС, Талдыќорѓан ќ., 
ш/а, Молодежный 3-үй, 1-п. Тел.: 8(7282) 24-29-
66, 87058147221.

ЖК Гавриленко И.И., Ќостанай ќ.,пр. 
әл-Фараби 119-үй, 407-А бµлме. Тел/факс: 8 
(7142) 53-63-21.

«Жас Отау» ЖК Ќыдырбаева Н.Н.Ќызыл-
орда ќ., Әйтеке би кµшесі, 27. Тел.: 26-45-89,  
±ялы тел: 8 (777)402-28-28; 8 (700) 332-24-78

ЖК Тажибаева, Тараз ќаласы, Ќойкелді кµ-
шесі 158 а, ХЌО аумаѓы. ¦ялы тел.: 87017268772, 
87054422939.

ЖК Новоселова Лилия, Петропавл ќаласы, 
Ќазаќстан Конституциясы кµшесі, 28-үй, 1-ќа-
бат. Тел.: (87152) 46-74-77, 8-777-228-64-13.

ЖК «Reklam Servіse», Тараз ќаласы, Тµле 
би кµшесі, 73 (ауладан кіру). Тел.: 8(7262)502222, 
±ялы тел: 87019457336 Татьяна.

ЖК «Выдай», ¤скемен ќаласы, 60. Тел.: 
8(7232) 578414, ±ялы тел.: 87772256506.

Алматы ќаласы

Тел.: (727)292-43-43

8 (708) 929-98-74

E-maіl:

zanreklama@maіl.ru

ЖАРНАМА 
БӨЛІМІ:

ЖАРНАМА ҚАБЫЛДАЙТЫН  
ОРЫНДАР:

МҰРАГЕРЛІК

ТАРАТУ
3. «Altyn plus 2» ЖШС (БСН 230440006065) өзінің таратылаты-

ны туралы хабарлайды. Талап-шағымдар осы хабарландыру  жа-
рияланған күннен бастап екі ай ішінде мына мекенжай бойынша 
қабылданады: Астана қаласы, 010000, Есіл ауданы, Мәңгілік ел 
даңғылы, 35-үй, 42-пәтер, тел. 87775130777. 

4. «ИнтерКонтСервис» ЖШС (БСН 180240030172) өзінің тара-
тылатыны туралы хабарлайды. Талап-шағымдар осы хабарлан-
дыру  жарияланған күннен бастап екі ай ішінде мына мекенжай 
бойынша қабылданады: ҚР, БҚО, Бөрлі ауданы, Ақсай қаласы, 
10-шағын ауданы, 6-үй, 15-пәтер, тел. 87718497888. 

6. «Кредитное товарищество «Сенген топ» ЖШС (БСН 
120440021902) өзінің таратылатыны туралы хабарлайды. Та-
лап-шағымдар осы хабарландыру  жарияланған күннен бастап екі 
ай ішінде мына мекенжай бойынша қабылданады: БҚО, Тасқала 
ауданы, Шежін ауылдық округі, Шежін-2 ауылы, Карменов көшесі, 
31/1 үй. 

8. «S.M.A.G» БЕРЕКЕ Логистик» ЖШС (БСН 230540036491) 
өзінің таратылатыны туралы хабарлайды. Талап-шағымдар осы 
хабарландыру  жарияланған күннен бастап екі ай ішінде мына 
мекенжай бойынша қабылданады: Жетісу облысы, Панфилов ау-
даны, Жаркент қаласы, 1-шағын ауданы, Салпық би көшесі, 61-үй, 
тел. 87712584467. 

10. «BEK Elite Group» ЖШС (БСН 230240022242) өзінің тараты-
латыны туралы хабарлайды. Талап-шағымдар осы хабарландыру  
жарияланған күннен бастап екі ай ішінде мына мекенжай бойын-
ша қабылданады: Түркістан облысы, Қазығұрт ауданы, Қазығұрт 
ауылдық округі, Қазығұрт ауылы, Т.Рысқұлов көшесі, 24-үй, по-
шта индексі 160300. 

11. «Hoshiis» ЖШС (БСН 221240020089) өзінің таратылатыны 
туралы хабарлайды. Талап-шағымдар осы хабарландыру жа-
рияланған күннен бастап 2 ай ішінде мына мекенжайда қабыл-
данады: Алматы қаласы, Жуалы көшесі, 21-үй, 93-пәтер, тел. 
87714449952.

12. «iStartUp.kz» Қазақстан стартаптар, инвесторлар мен са-
рапшылар қоғамдастығы» қоғамдық қоры (БСН 121240001448) 
өз қызметін тоқтататынын хабарлайды. Талаптар хабарландыру 
жарияланған күннен бастап 2 ай ішінде мына мекенжай бойын-
ша қабылданады: ҚР, Алматы қаласы, Жандосов көшесі, 21-үй, 
96-пәтер, тел. 87055556527.

ӘРТҮРЛІ

ТАЗА ҚАЗАҚСТАН

ТАЛ ЕГУ ЖҰМЫСТАРЫ БАСТАЛДЫ

5. Астана қаласы, А.Кравцов көшесі, 6 мекенжайында орна-
ласқан «Кредит Сервис Ломбард» ЖШС күн сайын жұмыс күндері 
(дүйсенбі – жұма) сағат 10:00-де сатып алынбаған кепіл мүлкінің 
сауда-саттығы өткізілетінін хабарлайды. Анықтамаға арналған 
телефоны: +77023218686, Лиц. 01.21.0009Л.

9. «Nurorda» мектеп-лицей» мекемесі (БСН 070740012675) жан 
басына шаққандағы нормативтік қаржыландыру шеңберінде мем-
лекеттік білім беру тапсырысын алушы болып табылады. Ата-ана-
ның төлемі жылына 1200 АЕК-тен (4 140 000 теңге) аспауы керек. 
Ата-ана төлемі асып кеткен жағдайда «Қаржы орталығы» АҚ-на 
хабарласуыңызды сұраймыз. Сенім телефондары: 87172-695-037, 
87172-695-058. 

13. «Қазақстан Республикасы Ұлттық ғылым академиясы» 
республикалық қоғамдық бірлестігінің Астана қаласындағы өкіл-
дігінің (БСН 130742022082) Ережесі жоғалды. Осы құжатты тауып 
алған жағдайда мына телефон нөміріне: 87017293534 хабарла-
суыңызды сұраймыз. Мекенжай: Астана қаласы, Қабанбай батыр 
даңғылы, 8, кабинет 203.

14. «Достық Жер МК» ЖШС (БСН 080240010157) өзінің 
жарғылық капиталының азаюы туралы хабарлайды. Та-
лап-шағымдар осы хабарландыру жарияланған күннен бастап 1 
ай ішінде мына мекенжайда қабылданады: Қызылорда облысы, 
Қармақшы ауданы, III-Интернационал ауылы, Коркыт Ата көшесі, 
1. Тел: 87778457171, 87770591171.

ҚАДАҒАЛАУ

41,6 МЛН ТЕҢГЕ ӨНДІРІЛДІ
Шымкент қаласы Тұран ауданы-

ның прокуратурасы әкімшілік құқық 
бұзушылық туралы істер бойынша іс жүр-
гізу заңдылығына жүргізген мониторинг 
нәтижесінде Мемлекеттік кірістер басқар-
масы жалпы сомасы 709,5 млн теңгеге 
жалған шот-фактуралар жазып берген 
5 салық төлеушіге қатысты 5 әкімшілік 

құқық бұзушылық туралы істі заңсыз 
тоқтатқанын анықтады.

– Прокурорлық қадағалау актілері 
бойынша жоғарыда көрсетілген істерді 
тоқтату туралы қаулылардың күші жо-
йылды. Сонымен қатар жалған шот-фак-
тура жазып берген салық төлеушілерге 
Әкімшілік құқық бұзушылық туралы ко-

Шеңгелді ауылдық округі Қапшағай су 
қоймасының жағасында тал егу жұмыста-
ры басталды. Шетелдік инвесторлардың 
бастамасымен бұрын қараусыз қалған 
ауылшаруашылық алқаптары болған 
1500 гектар жерге 3,5 миллион түп ағаш 
көшеттерін отырғызу жоспарланып отыр. 

Оларды суаруға суды үнемдейтін зама-
науи тамшылатып суару технологиясы 
қолданылмақ. Жобаның мақсаты – та-
биғи ортаны қалпына келтіру, топырақ 
жағдайын жақсарту және 30 жыл ішінде 
көмірқышқыл газының шығарындыларын 
азайту. Жоба халықаралық экологиялық 

стандарттарға сәйкес келеді және CCB 
Gold пен Abacus бағдарламалары бойын-
ша жоғары рейтингке қол жеткізу үшін 
сынақтан өтіп жатыр. 

Е.ЕРЖАНҰЛЫ 
АЛМАТЫ ОБЛЫСЫ

БЕКІРЕ–2025

ЗАҢСЫЗ БАЛЫҚ АУЛАҒАНДАР ЖАЗАЛАНАДЫ
Атырау облыстық Полиция департаментінің баспасөз қыз-

метінің дерегіне сүйенсек, балық қорына қылмыстық қол 
сұғушылыққа қарсы күрес бөлімінің қызметкерлері 1 сәуірден 
бері браконьерлік іс-әрекеттің, бекіре тұқымдас және басқа 
балық түрлерін заңсыз аулауға қатысты 101 деректі анықтаған.

– «Бекіре – 2025» кеңауқымды балық қорғау акциясы ая-
сында заңсыз айналымға байланысты 101 құқық бұзушылық 
тіркелді. Ал 6 іс құжаты бойынша күдіктілердің іс-әрекетінде 

қылмыс құрамы анықталды. Қазір сотқа дейінгі тергеп-тексеру 
амалдары жүргізіліп жатыр. Құқық бұзушылардан 1 қайық, 26 
тор құрал, 1 тонна 637 келі балық өнімдері тәркіленді. Оның 
ішінде 311 келі бекіре тұқымдас балық пен 2 келіден астам 
бекіре балығының уылдырығы бар, – деп хабарлады департа-
менттің баспасөз қызметі.

С.АСҚАР
АТЫРАУ ОБЛЫСЫ

2. 2025 жылдың 3 сәуірінде қайтыс болған Жуманиязов Спан-
диярдың артынан мұрагерлік іс ашылды. Мұрагерлері немесе 
мұра туралы білгісі келгендер төмендегі мекенжай бойынша: 
Алматы облысы, Іле ауданы, Өтеген батыр ауылы, Титов көшесі, 
41Б ғимарат, 210-211-кабинет, нотариус Е.Б.Бекқожаевқа хабар-
лассын. Тел. 87071624991, 87781624993.

7. 2021 жылдың 3 шілдесінде қайтыс болған Әбілмәжін Батыр-
ғазының артынан мұрагерлік іс ашылды. Мұрагерлері немесе 
мұра туралы білгісі келгендер болса, нотариус Е.М. Абданбековке 
келулеріңіз керек. Алматы қаласы, Бостандық ауданы, Жандосов 
көшесі, 82-үй, 79-кеңсе, тел. 87078408848.

Қазақ даласында билер билігі салтанат құрып тұрған 
кезде, кез келген дау бір ауыз сөзбен түйінделіп оты-
рғаны мәлім. Төле, Қазыбек, Әйтеке билерден қалған 
даналық, тапқырлық бүгінгі ұрпаққа үлгі- өнеге еді. 
Мәселен, Қазыбек бидің қазақ пен қалмақтың қалың 
қолы ұрыс даласында шеп құрып тұрғанда айтқан әйгілі 
сөзі бітімгерліктің нағыз үлгісі. «Сен темір де, біз көмір, 
еріткелі келгенбіз. Екі еліктің лағын, теліткелі келгенбіз. 
Танымайтын жат елге, танысқалы келгенбіз. Қазақ-қал-
мақ баласы, табысқалы келгенбіз...» деген тоқсан ауыз 
сөздегі тобықтай түйін ел іргесін жаудан аман сақтап 
қалды.

Қазақ даласындағы билер институты – медиация са-
ласының түп қазығы. 

Медиация қарапайым тілмен айтқанда бітімгершілік, 
яғни белгілі бір мәселе бойынша келіспеушілік, дау 
туындаған жағдайда жеке немесе заңды тұлғалар, оны 
соттан тыс, өзара келісім жағдайында шеше алады. 
Медиация тараптардың ерікті келісімі бойынша жүзе-
ге асырылатын, олардың өзара қолайлы шешімге қол 
жеткізуі мақсатында медиаторлардың жәрдемдесуімен 
дауды реттеу рәсімі. Қос тарап бірдей қолдайтын шешім 
– әділ шешім. Осыдан көріп тұрғанымыз дай, медиация – 
біртұтастыққа жол ашады. 

Архат ЖАҒЫПАР,
Жарма аудандық сотының судьясы

АБАЙ ОБЛЫСЫ

БІТІМ

БИЛЕР ДАНАЛЫҒЫ 
ҰРПАҚҚА ӨНЕГЕ

Қазыналы қарттар, абыз ақсақалдар бата 
бергенде «Ел іші даудан аман болсын!» деп 
жатады. Бұл елдіктің тұғыры берік болсын де-
ген ізгі тілектен, ұлы мұраттан туған қанатты 
сөз болса керек. Дегенмен, қай заманда да ел 
ішінде түйткілді мәселелер болған. Мұндай 
кезде ертедегі көшпенді ел келелі жиын өт-
кізіп, мәселені ой талқыға салған. 

декстің 280-бабы (Жалған шот-фактура 
жазып беру) бойынша жалпы сомасы 
85,1 млн теңге әкімшілік айыппұл са-
лынды, – делінген қалалық прокуратура 
хабарламасында. Қазір 41,6 млн теңге 
өндіріліп, мемлекеттің материалдық мүд-
десі қорғалды.

А.МӘУЛЕНБАЙ
ШЫМКЕНТ

ЖЕТІСУ
САҚШЫЛАР ӘРҚАШАН САПТА 

Мамыр айындағы мерекелерге орай жетісулық сақшы-
лар күшейтілген қауіпсіздік режимінде жұмыс істеуде. 
Мұндай шара мейрам күндері облыс тұрғындары мен қо-
нақтарының қауіпсіздігін қамтамасыз ету мақсатында қолға 
алынып отыр.

«Полиция әрқашан қызметте! Әрқашан сапта! Тәртіп 
сақшылары «Заң және тәртіп» қағидасын басшылыққа 
алған жетісулық полицейлер баршаның қауіпсіздігін қамта-
масыз етуге әзір. Адамдар көп шоғыр ланатын орындарда, 
көшелерде, алаңдарда және қоғамдық көліктерде па-
трульдердің саны арттырылып, бейнебақылау күшейтілді. 
Осыған орай сақшылар азаматтарды қырағы болуға, қоғам-
дық тәртіпті сақтауға және қажет болған жағдайда көмекке 
жүгінуге шақырады.

С.ӘЙТЕНОВА

АТЫРАУ

БАЛА ҚҰҚЫҒЫ 

БАСТЫ НАЗАРДА

Кәмелетке толмағандардың құқығы мен заңды мүд-
десін қорғау міндет. Жыл басынан бері Атырау қаласының 
прокуратурасы 200-ден астам баланың құқығын қорғады. 
Жергілікті атқарушы органдар мен полицияның 24 қыз-
меткері тәртіптік жауаптылыққа тартылды.

Мысалы, полиция қызметкерлері кәмелет жасына тол-
мағандарға қатысты қорғаушының қатысуынсыз әкімшілік 
хаттама жасақтаған. Прокуратураның наразылығы негізін-
де 197 хаттаманың күші жойылды. Сонымен қатар мүгедек-
тігі бар үйден оқитын балаларға жәрдемақы төленбегені, 
заңмен белгіленген нормаға сәйкес жетім балаларды мем-
лекеттік тұрғын үй қорынан берілетін үй кезегіне қоймаға-
ны туралы деректер анықталды. Прокурорлық қадағалау 
актілері негізінде 3 жетім бала тұрғын үй алуға кезекке 
тұрғызылды, 7 мүгедектігі бар үйден оқитын балаларға 
жәрдемақы төленді.

Атырау облысының прокуратурасы

АЙМАҚ-АҚПАРАТ

АЙНА

Газетіміздің электронды нұсқасын Zanmedia.kz сайтынан 
оқи аласыздар.

Газет бетiндегi жарияланым дардың пози циясы мен фактi лерi 
үшiн редакция жауап бермейдi.

Жарнама мен хабарландырулардың маз мұнына жарнама берушi 
жауап ты. Жарнама берушi нiң жiберген қа телiгiне байланысты талап-
тiлектер хабарландыру жарияланған күн нен бастап екi ай мерзiм 
iшiнде қа былданады. 

Газеттi есепке қою туралы №16297-Г куәлiктi 2017 жылғы 12 
қаңтарда Қазақстан Респуб лика сының Ақпарат және коммуникация 
министрлiгi берген. 

Газеттiң терiмi мен бет қаттау жұ мыс тары «Заң» Медиа- кор по-
рация» ЖШС компьютерлiк орта лығында жа салды. Алма ты облысы, Iле 
ауданы, Өтеген батыр ауылы, Сейфул лин кө шесi, 2«б», «Принт плюс» 
ЖШС баспаханасында басылып шығарылды. Тел.: факс. 8 (727) 51-78-27,  
8 (727) 51-78-31

АҒАЙЫНДЫ АЛТЫ АРЫС

Үйдегі тұрмыс-тіршілік те өте 
төмен, ішерге ас, киерге киім тапшы. 
Қолдан соғылған кішкентай шым 
үйде 2-3 отбасы орналасқан. Аты үй 
болғанымен, бір бөлмеде тамақ аса-
тын ортақ бір қазан. Сол үйде мал-
шы және оның көмекшілері тұрдық. 
Құжаты ағам сол үйде бізбен бірге 
тұрды. Сол жылдың 26 наурызы күні 
мені қалқоз орталығы Ақшатауға 
өгіз шанамен малшыларға тиесілі 
паекті әкелуге жіберді. Сол уақыт-
та берілетін паектің мөлшері әрбір 
жанұяға 8 келі қара бидай. Сол 
қара бидай паегін алып мен кеш-
кісін ауылға келіп, бидай қуырылып, 
шәй ішілді. Күн жылымықтанып, қар 
қылаулап тұрған болатын. Құжаты 
ағайдың баласы Керей оқушы еді, 
ол ауылға келген жоқ.

Мен ауылдағы балалардың ес-
тия ры едім. Сондықтан болар мені 
малға шөп тиеп жатқан Құжаты ағай 
мен әкем түскі асқа кеткенде, малға 
қарай тұруға жіберді.

Отар жатқан жерге келіп үйіл-
ген шөптің ығында тұрып екеуін 
түскі асқа ауылға жібердім. Ауыл 
мен үйілген шөптердің арасы 2 
шақырымдай жер. Сағат 2-ден кете 
түскі асын ішіп Құжаты ағай кел-
ді. Марқұм ағай темекі шегетін, те-
мекісін құшыр лана тартып алды. 
Әкем қой бағуға пайдаланып жүр-
ген атты мініп 5-6 шақырым жерде 
түйе бағатын Еркін деген тумамыз-
дың ауылына бір шаруалармен кетіп 
қалды. Құжаты ағам екеуміз шөп 
тиелген өгіз шананың ығында отар-
ды қайырып тұрдық. Наурыз айы 
ғой, түстен кейін қой отарын ауылға 
айдауға ыңғайландық. Парланған 
өгіз шана шөбімен тұр. Сол мезетте 
ғажап бір құйын соғып, қар борасы-
ны басталып, алай-дүлей боп кетті. 
Қасымыздағы итіміз бір жаманатты 
сезгендей ауылға қарай қаша жө-
нелді. Қас-қағымда алдымыздағы 
қой отары көрінбеуге айналды. Бо-
ран үдей түскен. Отар ықтап бара-
ды, бірақ мандытып жүре алмайды, 
себебі қар қалың, қайыртуға да әл 
берер емес.

Құжаты ағам өгіз шананы алып 
келемін деп кейін кеткен болатын, 
мен қойды айналып қайырған бо-
лып жүрдім, бір мезгілде Құжаты 
ағам өзі келді. «Шананы қар басып 
қалған, өгіздер орнынан қозғала ал-
майды», – деді. Шанаға шөп тиелген 
болатын. Содан екеуміз отарды ай-
налып қайырған боламыз, олар алға 
баспайды, қар бораны күшейіп, күн 
суыта бастады. Мен үстім суланып, 
аяқ киімім қатып тоңа бастадым. Бір 
қызығы, аспан ашық, бірақ, боран 
күшеюде. 

Құжаты ағай марқұм, соғыс мүге-
дегі. Кеңірдегін оқ тесіп өткен, дау-

сы шықпайды, қырылдап сөйлейді. 
Маған «Даусыңды қаттырақ шыға-
рып айқайла, айнала естісін», – 
дейді. Мен барымша айқайлаймын, 
бірақ ешкім естімейді. Мен ауыл-
дағылардың дауыстарын естимін. 
Құжаты ағайға «Малды тастап 
ауылға кетейік, – десем, ағай бол-
майды, қазір көмек келіп қалар», 
– деп келіспейді. Күн суытып бара-
ды. Менің екі аяғымның жаны кете 
бастады, сонда да ілесіп келемін. 

Сол ығуымен қой Ойыл өзені 
бойындағы жарқабаққа келіп тірел-
ді. Құжаты ағамның үстіндегі киімі 
біршама жақсы, аяғында байпақ 
сыртында калош, қалың шалбар, 
қолында қамшы, қамшының са-
бымен қалың қарды шұқып шұңқыр 
үңгі жасап, мені соған отырғыза-
ды, сүйтіп бірнеше мәрте қайтала-
ды. Қой отарының алды аласа жер 
арқылы Ойыл өзенінің жылымына 
түсе бастады, оны көрген Құжаты 
ағам қойларды жылымнан шығаруға 

келді ме?», – дедім. «Келді ғой, әне 
жатыр», – деп пеш түбінде жатқан 
ағамды көрсетті. Ол кісінің бетін жа-
уып қойған екен, бас жағында кемпірі 
жылап отыр. Жүрегім шым ете түсті.

Бізді іздеуге шыққан адамдар 
ауылға қарай келе жатқан Құжа-
ты ағаға қарсы жолығады. Олар 
қасына келгенде ағай мені тастап 
кеткен жерін айтыпты да, есінен 
танып құлаған екен. Оны шанамен 
алып келе сала жылы пештің түбіне 
жатқызады, аяқ-қолын уқалап бар 
білгендерін жасаумен айналысады, 
алайда, ағайдан тіршілік білінбейді. 
Басты қате үсіген адамды бірден 
жылы жерге кіргізу болды. Қат-
ты тоңған мені тауып алып бірден 
жылы жерге кіргізбей киімдерімді 
біртіндеп шешіп сол жердегі мал 
дәрігері Корнученконың айтуымен 
денемді қармен ысқылап жан кел-
тіріп, аз-аздан ыссы сүт, ыссы суға 
қызыл бұрыш қосып аузыма тамы-
зып жан келтірген. Сол кісінің өмір 
көргендігі арқасында мен тірі қал-
дым. 

Құжаты ағам мен Корнученкоға 
өмір бойы қарыздармын. Ертесіне 
Құжаты ағаны жерледі. Оның са-
дақасына сойылған қойдың қар-
ны-жынына менің үсік шалған аяқта-
рымды батырып жан келтірді. Ауыл 
дәрігерлерінің ем-домының арқа-
сында біршама жазылып та қалдым. 
Содан мені аудан орталығындағы 
емханаға жеткізіп, ай жарым уақыт 
емдеді. Май айында ауылға келіп, 
сол жылы 7 сыныптың емтиханда-
рын тапсырып, 7 сынып бітірді де-
ген куәлігімізді алып жас та болсақ 
қалқоздың қолдай жұмысына кірісіп 
кеттік. 

Сұм соғыстан оқ тескен кеңірде-
гін мыс түтікшемен ауыстырып аман 
келген Құжаты ағам осылай ақ бо-
ранда қалқоз малы мен жас баланы 
аман алып қалу жолында арпалыса 
жүріп өмірімен қоштасты. 

«Қырық жыл қырғын болса да...» 
демекші, қырғын соғыстан аман ора-
лып, бейбіт күннің өзінде жасаған 
ерлікке бергісіз осы әрекетімен Құ-
жаты ағам менің жадымда мәңгі 
сақталып қалды.

Содан Құжаты ағаның баласын 
кездестірген жоқпын. Олар көр-
ші Байғанин ауданына көшіп кет-
ті. Марқұм Құжатының қабірі Ойыл 
ауылдық округінің Төрт-Тоғай елді 
мекенінде. Ер есімі ел есінде қал-
сын деген ниетте балалық кезден 
ойымда қалған оқиғалар желісін 
қағазға түсіріп отырмын.  

Естелік иесі 
Ойыл ауылының тұрғыны 

Сағынбай ҚАУМЕШОВ 

б а й қ а д ы м , 
әрі-беріден 
к е й і н  б а р 
күшімді жиып 
шөпті арқам-
мен ысқылап 
ішіне қарай 
еміне к ір іп 
алдым, бұл 
мезгіл менің 
болжамымша 
са ғат  к үн -
дізгі 11-лер 
шамасы. Бо-
ранның ба-
сылар түр і 
жоқ. Қалжы-
р а п  қ а й т а 
қалғып кетіп-
пін, оянсам, 
күн батуға 

таянған. Әл жоқ. Үстімді қар ба-
сып қалыпты. Бар күшімді жиып, 
орнымнан әзер тұрып айқайлаға-
ным сол еді, бір атты кісі қасыма 
жетіп келіп: «Сағынбай тірісің бе, 
тоңдың ба?», – деп сұрап, «Көлікті 
мында алып келіңдер», – деп ай-
қайлады. Сол бойда әкем азғантай 
шөбі бар өгіз шанамен жетіп келді, 
қасында атты іздеушілер бар, мені 
ауданнан келген бас мал дәрігері 
Корноученконың тұлыбына орап 
үйге алып келген. Мен жолшыбай 
тағы ұйықтап кетіппін, оянсам үй-
дегі қазандықтың қасында әкем мен 
шешем қатып қалған аяқ киімімді 
жібітіп шеше алмай отыр екен.

Есімді жиып, оянған бойдағы бірін-
ші сұрағым «Құжаты ағам қайда, 

кірісті, ол уақытта менен әл-күш 
кеткен, әлсіздіктен ұйықтап қа-
лыппын. 

Енді бірде оянып кетсем ағай: 
«Сағынбай, жүр, ауылға қайта-
йық», – деп айқайлап жүр екен, 
ал мен есім кіргенде қа расам бір 
қойды құшақтатып жанына оты-
рғызып қойып ты. Тек ті рі не өлі 
қой ма, ол есімде жоқ. Бар күшімді 
жиып ағайға қарай жүр дім. Қасына 
келіп отыра кеттім, ағай бір шөмеле 
шөптің қасында тұр екен, күннің қай 
мезгіл екенінен жаңылдым. Ағайға 
«Мына шөмеле шөпті өртейікші», 
– деп едім ол кісі оның жанбайтын-
дығын айтқандай болды. 

Далада адасқанымызға 2 күндей 
болған болу керек, яғни 27 наурызда 
ағайға мен: «Енді жүре алмаймын, 
әлім жоқ, сен кете бер, ауылдан 
көлік алып келерсің», – деп шөмеле 
шөптің ық жағына отырып қалдым. 
Ағай мені шөптің арасынан ұя жа-
сап қалдырып кетіп бара жатқанын 

АТАЛАРДЫҢ АТЫ 
ҰМЫТ БОЛМАСЫН!

Сағынбай ағаға рақмет! Осыдан бастап бәрі 
реттеле бастағандай.

Былтыр, Нұржаудан қалған жалғыз тұяқ, Сә-
дуақас бапым да 90-ды толтырып, көктемде дү-
ниеден өтті. «Мен көктемде туылдым, көктемде 
кетемін, сол естеріңде болсын-ды» бір апта бұрын 
ғана өз аузымен айтқан бапым, әдемі қартайып, 
ешкімге салмақ салмастан, сөзі бұзылмаған күйі 
жылы жымиысын жимастан жүре берген. 

Артында бес бірдей қызы бар. Тек, бір-ақ 
өкінішті өзімен ана жаққа ала кеткені анық. Жеті 
жасында жетім қалған балажүрек, жетістіріп бір 
иіскеуге зар күйі, шарқ ұрып әке қабірін іздегенде, 
басына елден бір уыс топырақ апарып салу еді 
арманы. Бұйырмапты. Қабірін Тула облысы, Белев-
ский ауданы, Будоговиши деревнясында орта мек-
теп аумағында орналасқан бауырластар зиратынан 
тапты. Бұрын, қаза тапқан Федящево деревнясын-
да жерленген. Ал 1954 жылы жеңістің он жылдығы 
қарсаңында осы Будоговиши деревнясына көшіріп 
жерлесе, 65 жылдан соң, тағы да жеңістің 75 жыл-
дығы қарсаңында қайта жөңдеу жұмыстары жүр-
гізіліп, мемориалдық тақта орнатып, қаза тапқан 
544 солдаттың аты-жөндері гранит тақталарға қа-
шалып жазылған. Содан анықталды. Реттік нөмірі 
298. Маутов Куржай. Әрине, қате жазылған. Бірақ 
бәрі құжат арқылы нақтыланды.

Қуанышта шек жоқ! Жеті жасында тұл жетім 
атанып, Айкенже жеңешесіне аманатталып 
қалған ұл, арада 80 жыл өткенде арманына енді 
жеткендей. Елден топырақ алғызып, жол қамына 
кіріскен.

Бірақ пендесіне бұл өмірдің әттең-айы қашан 
жеткізіп еді?.. Әке қабірін тауып, жолға жиналып 
жатқанда індет басталып шет ел шықпақ түгілі, 
үйге қамалып қалған қария қатты қамықты. Бар 
арманы әке қабіріне тәу ету! Сексен сегізге келген-
ше сыр бермеген денсаулық «үйқамақтан» кейін 
әлсіретіп-ақ тастағандай. Одан доғдырлар алыс 
жолға шығуға рұқсат етпей біраз әуре-сарсаңға 
салды. Енді, «міне», деген сәтте әке қабірін құ-
шақтап жатып құшарлана бір иіскей алмаған күйі 
өзі де өмірден өте барды... Арманда кетті! 

Биыл бапымның үлкен екі қызы Гүлнар мен Ай-
гүл әке арманын орындап Тулаға барып тәу етіп, 
ата басына топырақ салып қайтты.

Ал он алтыға толмастан пәмилесін жасырып 
соғысқа алынған – Мәжитов Мырзағали да соңғы 
ерлігін 1945 жылдың 17 қаңтарында жасап, ІІІ 
дәрежелі «Даңқ» орденімен марапатталса, ал-
дында ІІ дәрежелі Ұлы Отан соғысы және «Қы-
зыл жұлдыз» ордендерімен марапатталғандығы 
туралы нақты деректер қолымызда. Содан кейін 
хабарсыз.

Енді бір атамыз – Маутов Куржугут (Нұржі-
гіт) туралы архив мұрағаттарында бір-ақ жерде 
кездеседі. (Убит, 22.02.1943. Орловская обл...) 

Болды. Мұнда да Воильская РВК Актюбинская обл, 
Казахской ССР делінген. Войльскаясы (Ойыл) Уи-
лский РВК. Нақтылығы, тұсында сестра – Сапина 
Багдагуль деген жазу бар. Бағдагүл деген менің 
1993 жылы туылған қызымның атын «Апама тірі 
ескерткіш болсыншы» деп, осы Сәдуақас бапым 
қойған-ды. 

Солай. Соғыстан аман оралса да бейбіт күннің 
батыры атанған атам Құжаты туралы естелікті 
оқыдыңыздар. 

Нұржау атамның пешенесіне туылғанда Тула-
ның топырағы жазылған секілді. Мырзағали атам 
мен Нұржігіт те архивте бар. Әзірге қайда жер-
ленгендері ғана белгісіз. Ал Төлеу мен Қабдөш 
аталарымыз хабарсыз. Бірақ күдер үзбейміз. Табы-
латынына сенім мол. 

«Мен ұмытылған күні, яғни мен өлген күні, мені 
ұмытпайтын ұрпақ бер», – деп тілеген ата-баба-
ларымыздың тілегі қабыл болуы үшін әлгі әрбір 
көрсетілімі «ищите друг друга, чего бы не случи-
лось...» деп аяқталатын «Ищи меня...» бағдарла-
масы секілді іздей береміз! 

Сіздер де іздеңіздер. Аталардың аты ұмыт бол-
масын. Ешкім де елеусіз, іздеусіз қалмасыншы. 

Ал азаматтары «түзде қалғанда» талай шаңы-
рақты жықпай аман алып қалған қазақтың қасиетті 
«Қара кемпірлері» әжелерімізді Жаратқан Иеміз 
пейіш төрінде шалқытқай!  

Нұрымжан Керейұлы МАУЫТ

(Соңы. Басы 1-бетте)


